
LISTA SKRAĆENICA:

ARS 	– Anketa o radnoj snazi 

BD 	– Brčko Distrikt

BDP 	– Bruto domaći proizvod

BDV 	– Bruto dodana vrijednost

BHAS 	– Agencija za statistiku Bosne i Hercegovine

CBBiH 	– Centralna banka Bosne i Hercegovine

CEFTA 	– Srednjoevropski sporazum o slobodnoj trgovini

CPI 	– Indeks potrošačkih cijena

DOB	– Dokument okvirnog budžeta

DSU 	– Direktna strana ulaganja

EC 	– Evropska komisija

ERS-10 	– Indeks dizajniran za prikaz rezultata 10 kompanija iz 

EU 	– Evropska unija

FBiH 	– Federacija Bosne i Hercegovine

FIRS 	– Indeks investicijskih fondova RS

FISIM 	– Usluge finansijskog posredovanja indirektno mjerene

JR UIO 	– Jedinstveni račun Uprave za indirektno oporezivanje

KM 	– Konvertibilna marka (međunarodni standard ISO 4217)

MMF 	– Međunarodni monetarni fond

MVTEO – Ministarstvo vanjske trgovine i ekonomskih odnosa 

OMA 	– Odjel za makroekonomsku analizu Upravnog odbora 
Uprave za indirektno oporezivanje

OR 	– Obavezne rezerve

PB 	– Platni bilans

PDV 	– Porez na dodanu vrijednost

PIF 	– Privatizacijski investicijski fond

PJI 	– Program javnih investicija

RS 	– Republika Srpska

SASX-10 – Indeks dizajniran za prikaz rezultata 10 najboljih 

SIPA 	– Državna agencija za istrage i zaštitu

P1 2008 – prva polovina 2008. godine

K1  2008 – prvi kvartal 2008. godine

M0 	– Rezervni novac

M1	– Transakcijski novac

M2 	 – Novac u širem smislu

QM 	– Kvazi novac

mKM 	– milioni KM 

g /g 	– stopa rasta koja podrazumjeva promjenu u odnosu na 
isti period prethodne godine

m/m 	– stopa rasta koja podrazumjeva promjenu u odnosu na 
prethodni mjesec tekuće godine

   GLAVNI EKONOMSKI POKAZATELJ I  U BiH - 
   godišnj i  pokazatel j i

   
2005.

 
2006

 
2007 2008.

Nominalni BDP BIH (u milionima KM) 16.928 19.121 21.647 24.552*
Nominalna stopa rasta (u %) 7,2% 13,0% 13,2% 13,4%*

Realna stopa rasta (u %) 3,9% 6,9% 6,0% 5,8%*

Stanovništvo (hiljade) 3.843 3.843 3.842 3.842*

BDP per capita (u KM) 4.405 4.976 5.634 6.390*

Broj nezaposlenih u BIH (u hiljadama) 508 516 527 493

Prosječne plate u BIH (u KM) 534 575 645 752

CPI (indeks potrošačkih cijena) - 6,1% 1,5% 7,4%

Konsolidirani budžet BIH **  (u % BDP)

Prihodi 42,1% 44,9% 45,4% 28,4%

Rashodi 39,7% 42,0% 44,1% 26,8%

Saldo 2,4% 2,9% 1,3% 1,6%

Vanjski javni dug 25,6% 21,2% 17,9% 16,8%

Novac i krediti**  (u % BDP)

Novac u širem smislu (M2) 47,7% 52,7% 56,6% 52,0%

Kreditiranje privatnog sektora 44,3% 48,3% 54,7% 58,2%

Platni bilans**        

Saldo tekućeg računa u milionima KM -2.579 -2.934 -1.493 -2.731

U % BDP-a -16,3% -18,0% -8,4% -12,6%*

Trgovinski bilans**        

Izvoz roba i usluga (u milionima KM) 5.590 7.058 7.991 9.101

(stopa rasta u %) 20,4% 26,3% 13,2% 13,9%

Uvoz roba i usluga (u milionima KM) 12.467 12.672 14.957 17.449

(stopa rasta u %) 11,8% 1,6% 18,0% 16,7%

Bilans roba i usluga (u % BDP-a)  -40,6% -29,4% -32,2% -34,0%

Bruto devizne rezerve**        

U milionima KM 4.224,5 5.451,7 6.698,5 6.295,7

U mjesecima uvoza roba i usluga 3,0 5,0 5,5 4,3

Servisiranje vanjskog javnog duga        

U milionima KM 230 270 239 152,91

U % izvoza roba i usluga  4,2% 3,8% 3,0% 2,2%
* Procjena DEP

** Izvor:  Centralna banka BiH za prihode, troškove i neto kreditiranje, kao platni bilans; Ministarstvo finansija i trezora BiH za vanjski javni 
dug i njegovo servisiranje.



11

m a r t  2 0 0 9

I   REALNI SEKTOR

Bruto društveni proizvod u 2008 . godini

BiH ekonomija je prema procjenama DEP-a ostvarila značajan realni rast od 5,85% u 2008 godini. To 
znači da je obzirom na procjenjeni defl ator od 7,15% bruto društveni proizvod BiH izosio 24,5 milijardi 
KM. Time je ostvaren približno nepromjenjen realni rast u odnosu na 2007. godinu. Ipak, struktura tog 
rasta je donekle izmjenjena u smislu povećanja učešća proizvodnih djelatnosti na štetu učešća tržišnih 
usluga. U isto vrijeme, značaj vladinog sektora u ekonomskom rastu je ostao skoro nepromjenjen. Mada 
se svjetska ekonomska kriza tek neznatno odrazila na BiH ekonomski rast 2008., veliki su izgledi da bi 
ona mogla znatno usporiti rast 2009 godine. 

Grafikon 1: Realni rast BDP-a BiH i njegova struktura po grupama djelatnosti

Izvor: Agencija za statistiku BiH

Usporen realni rastu prerađivačke industrije, ponajviše uzrokovan usporenjem rasta izvoza, je više nego 
iskompenziran izuzetno visokim rastom proizvodnje električne energije. Naime, nakon pada u prošloj 
godini, električna energija u 2008 godini bilježi visoke stope rasta. S tim u vezi je došlo i do povećanja 
proizvodnje u rudarstvu obzirom da je vađenje uglja uglavnom vezano za proizvodnju u termoelektrana-
ma. Svjetska fi nansijska kriza se najviše počela odražavati na izvoz i proizvodnju metala, proizvoda od 
metala, autoindustriji i ostalim granama metalne industrije u trećem, a posebno posljednjem tromjesečju 
2008 godine. Оvaj negativan uticaj krize na ekonomski rast 2008 godine je donekle umanjen počinjanjem 
sa radom rafi nerije nafte u Bosanskom Brodu koja je za samo jedan mjesec  rada uduplala indeks indus-
trijske proizvodnje u RS za cijelu godinu. Građevinska ekspanzija koja je započela u 2007 godini je nas-
tavljena i u 2008 godini, ali sa ipak nešto nižim stopama rasta nego ranije. Obzirom na još uvijek visoke 
stope rasta uvoza opreme, ovo ukazuje na snažan, mada usporen rast investicija 2008 godine. 

Uprkos neznatno ubrzanom realnom rastu unutrašnje trgovine, koja predstavlja jednu od djelatnosti sa 
najvećim učešćemu strukturi BDP-a, umanjeni doprinosi ugostiteljstva, saobraćaja i finansijskog posredo-
vanja su na kraju doveli do usporenja ukupnog rasta tržišnih usluga u 2008 godini. Obzirom na visok nivo 
inflacije u 2008 godini (7,4%), znatno ubrzan rast prometa maloprodaje je u stvari značio realni rast koji 
je tek neznatno iznad prošlogodišnje stope. Skok svjetskih cijena goriva krajem 2007 i početkom 2008. 
godine je znatno poskupio troškove u oblasti transportnih usluga koje su u 2008. rasle znatno nižom sto-
pom u odnosu na ranije godine. Ovo se u velikoj mjeri odrazilo kroz tek neznatno povećanje uvoza nafte 
i naftnih derivata u količinama. Produbljavanje svjetske finansijske krize u drugom polugodištu se počelo 
negativno odražavati na usluge finansijskog posredovanja. Najveće banke na BiH tržištu, inače uglavnom 
u vlasništvu zapadnoevropskih banaka, su se krajem godine počele sve više suočavati sa problemima 
pronalaženja izvora finansiranja za svoje plasmane. Različite glasine o uticajima svjetske krize su donekle 
poljuljale povjerenje stanovništva, tako da je u oktobru došlo do naglog pada (u odnosu na septembar) 
depozita građana od 11%. Pored toga, sve dublja svjetska kriza je otežala mogućnosti finansiranje plas-
mana posuđivanjem od matičnih kompanija koje su se i same našle u problemima. Sve ovo je dovelo 
do poskupljenja izvora finansiranja plasmana i umanjilo doprinos finansijskog sektora u ekonomskom 
rastu. Iako je uticaj na rast 2008 godine bio prilično ograničen (obzirom da se ovo dešavalo uglavnom u 
četvrtom kvartalu) ovo upućuje na veoma zabrinjavajuće izglede u 2009. godini.

Porast svjetskih cijena hrane i goriva je doveo do prilično visoke inflacije od 7,4% što se znatno odrazilo 
na BDP deflator u 2008. godini. Pored toga, povećanje izvoza električne energije po znatno višim iz-
voznim cijenama je dodatno uticalo na povećanje deflatora. Konačno, nagli skok plata u javnom sektoru 
(administraciji, zdravstvu i obrazovanju) je doveo do povećanja deflatora javne potrošnje. Obzirom na 
pomenute faktore BDP deflator je u 2008 godini prema  procjeni DEP-a iznosio 7,15% g/g.

Indikatori iz posljednjeg kvartala 2008 godine ukazuju na početak usporavanja ekonomske aktivnosti 
u BiH. Posebno su zabrinjavajući problemi pronalaženja izvora finansiranja u bankarskom sistemu, te 
realno usporavanje rasta izvoza i uvoza. 

Industrijska proizvodnja u BiH

Globalna finansijska i ekonomska kriza koja snažno potresa cijeli svijet od druge polovine 2008. go-
dine, proširila se iz SAD na tržišta EU i prema očekivanjima nije zaobišla ni Bosnu i Hercegovinu. Iako 
se očekivalo da će globalna kriza brzo i snažno uzdrmati i BH privredu, bar prema pokazateljima BH 
statističkih zavoda do kraja 2008. godine to se nije desilo u očekivanom intenzitetu. No ovi relativno 
dobri rezultati nikako ne bi smijeli zavarati, obzirom na visok stepen otvorenosti BH ekonomije i njenu 
uvozno-izvoznu ovisnost o stranim, prije svega EU tržištima. Nema nikakve sumnje da će negativni utje-
caji globalne ekonomske krize u znatno većoj mjeri zahvatiti BiH već u prvim mjesecima 2009. godine, na 
šta već ukazuju određeni preliminarni podaci za ovu godinu.

Grafikon 2: Rast industrijske proizvodnje po zemljama u 2008 .

Grafikon 3: Mjesečni rast industrijske proizvodnje u 2008 .

*Izvor: Entitetski zavodi za statistiku i Eurostat*Izvor: Entitetski zavodi za statistiku i Eurostat

 Prema procjeni DEP-a, a na osnovu podataka entitetskih zavoda za statistiku tokom 2008. godine u BiH 
ostvaren je rast industrijske proizvodnje od 10,2 %.1 Na prvi pogled čini se da je BiH, u poređenju sa 
zemljama regiona i zemljama članicama EU  ostvarila zavidno visoku stopu rasta industrijske prozvod-
nje. Tako je BiH u godini nezapamćene ekonomske krize u svijetu, van svih očekivanja ostvarila ubrzani 
rast industrijske proizvodnje u odnosu na 2007. godinu kada je zabilježena stopa rasta od 6,6%. Međutim 
ovdje je važno naglasiti da ovako visoki rast industrijske proizvodnje u BiH nikako nije uporediv sa  ras-
tom koji su ostvarile zemlje članice EU, posebno ako se ima na umu tranzicioni period  i proces reindus-
tralizacije u kojem se BiH trenutno nalazi. Uzmemo li u obzir činjenicu da prerađivačka industrija FBiH 
koja čini gro industrijske proizvodnje u BiH pogođena ekonomskom krizom bilježi rezultate ispod nivoa 
prošlogodišnjih, onda nije teško konstatovati da se ova relativno visoka stopa rasta industrijske proizvod-
nje u BiH od 10,2% može pripisati visokom skoku prerađivačke industrije u RS, te oporavku energetskog 
sektora na nivou cijele države. Zanimljivo je da se ovaj skok prerađivačke industrije u RS desio tek u 
posljednjem kvartalu 2008. godine pokretanjem procesa proizvodnje u Rafineriji nafte Bosanski Brod što 
je rezultiralo povećanjem godišnjeg indeksa rasta industrijske proizvodnje sa 7% na 16,3%. 

Prerađivačka industrija 

Rast prerađivačke industrije u BiH u 2008. godini iznosio je 10,5% što je za 2 procentna poena manje 
u odnosu na prošlu godinu. Ovo usporenje rasta uzrokovano je prije svega prepolovljenim rastom 
prerađivačke industrije u FBiH koja je u velikoj mjeri izvozno orjentisana i čini ¾ ukupne prerađivačke in-
dustrije u BiH, a  u odnosu na prošlu godinu ostvarila je  rast od 8,2%. Usporena stopa rasta u FBiH rasta 
posljedica je globalne ekonomske krize i usporenog  rasta izvoza što se znatno brže odražava na privredu 
u ovom BH entitetu, tako da i pored  skoka prerađivačke industrije u RS-u od skoro 20% to nije bilo do-
voljno da se dostigne prošlogodišnji rast prerađivačke industrije na nivou BiH.

Negativni utjecaji globalne ekonomske krize na prerađivačku industriju BiH najviše se ogledaju kroz us-
poreni rast metalne industrije, pad proizvodnje drveta, te loše rezultate u mašinskoj industriji. Produblji-
vanje krize u svjetskoj autoindustriji krajem 2008. godine znatno je  oslabilo globalnu tražnju za metalima 
i proizvodima od metala što je dovelo do stagnacije proizvodnje i niske stope rasta izvoza BH metalne 
industrije. Tako je rast izvoza željeza i čelika u  2008. godini prepolovljen u odnosu na prošlu godinu i 
iznosio je skromnih 9,4%. Koliko globalna kriza pogađa ovaj sektor najbolje pokazuje činjenica da se ovko 
niska stopa rasta događa u godini kada je pokrenuta integralna proizvodnja (Feniks projekat) u kompaniji 
Arcelor Mittal u Zenici. Međutim daleko teže posljedice krize vidljive su proizvodnji proizvoda od željeza 
i čelika koja nakon prošlogodišnjeg rasta u FBiH od 38%, ove godine bilježi stopu rasta od jedva 1,8%. 
Situacija u RS-u što se tiče ovog sektora je daleko nepovoljnija pa je zabilježen pad od 14% u odnosu na 
prošlu godinu. Obzirom da dobar se dio metalnih proizvoda koristi u građevinarstvu, pad njihove proiz-
vodnje se pored pada svijetske tražnje može objasniti smanjenjem građevinskih radova u tokom 2008. 
godine. Proizvodnja nemetalnih minerala koju uglavnom čini građevinski materijal, tokom 2008. godine 
u RS-u zabilježila je rast od 20%, dok je rast u FBiH bio na nivou prošlogodišnjeg.

Ovdje je važno istaći da su ovi prilično skromni rezultati metalne industrije djelimično ublaženi pozi-
tivnim rezultatima u proizvodnji aluminijuma, tako da je kompanija Aluminijum Mostar i pored pada 
cijena metala na svijetskom tržištu uspjela završiti godinu sa rekordnim prihodom od 458 miliona dolara. 
Tako je ova kompanija u 2008. godini ostvarila izvoz od 123.000 tona što predstavlja povećanje za 20% u 
odnosu na prošlu godinu. Da globalna ekonomska kriza neće zaobići ni ovu kompaniju ukazuje i najava iz 
Aluminijauma da je planirano smanjenje proizvodnje za 25% u 2009. godini.  

 Slabljenje investicija u svijetu tokom 2008. godine negativno se odrazilo na proizvodnju i izvoza mašina i 
uređaja. Naime nakon što je u protekloj  godini mašinska industija u FBiH biljžila rast proizvodnje od 40%, 

1  Procjena DEP-a na osnovu entitetskih indeksa rasta i entitetskih učešća ukupnoj bruto dodanoj vrijednosti proizvodnje (statistika nacionalnih računa) iz 2007. 
godine

u 2008. godini rast je iznosio 0,5%, dok je stopa  rasta u RS-u bila nešto iznad 10%. BH autoindustrija tokom 
2008. godine ostvarila je rast proizvodnje od oko 35% u odnosu na prošlu godinu.
Sektor koji je snažno pogođen negativnim utjecajima globalne ekonomske krize je drvna industrija. 
Drvna industrija u RS-u bilježi pad proizvodnje iznosio je skoro 9%, dok je pad u FBiH iznosio je 
3,5%. 
Prehrambena industrija  u 2008. godini bilježi neznatno povećanje izvoza i prilično skromnu stopu 
rasta proizvodnje od oko 4%. Nešto bolja situacija bila  je u tekstilnoj i industriji papira i celuloze 
gdje je ostvaren godišnji rast proizvodnje od oko 10% u odnosu na prošlu godinu.
Proizvodnja nafte i naftnih derivata u RS-u, hemijska industrija u FBiH, te dobri rezultati elektro-ener-
getskog sektora dali su najveći doprinos rastu BiH industijske proizvodnje u 2008. godini. Događaj koji 
je obilježio industrijsku proizvodnju u BiH u 2008. godini svakako je novembarsko pokretanje procesa 
proizvodnje u Rafineriji Nafte u Bosanskom Brodu. Pokretanje proizvodnje u rafineriji rezultiralo je 
povečanjem indeksa rasta prerađivačke industrije u RS-u sa 4% u oktobru na skoro 20% do kraja godine.

Hemijska industrija u FBiH  od polovine 2008. godine nastavlja ohrabrujući trend rasta, dok je rast ove 
industrije iznosio u RS-u iznosio je tek 2%. Hemijska industrija u FBiH na kraju 2008. godine zabilježila je 
stopu rasta od 51,4%, a dopinos rastu prerađivačke industrije iznosio je 3,8 procentnih poena. Ovaj skok 
proizvodnje hemijske industrije u FBiH rezultirao je i povečanjem izvoza hemijske industrije u 2008. go-
dini od 32,6% u odnosu na isti period prošle godine. Značajnu ulogu u ovom rastu najvjerovatnije imala 
su preduzeća kao što su Šišecam Soda Lukavac, Solana Tuzla, Dita Tuzla, Global Ispat Koksna Industrija 
Lukavac, Pobjeda Sport Goražde te Sanitex iz Velike Kladuše.   

Elektroenergetski sektor

Oporavak elektroenergetskog sektora na teritoriji cijele BiH u velikoj mjeri je zaslužan za rast industri-
jske proizvodnje u oba entiteta.  Nakon drastičnog pada proizvodnje električne energije  u 2007 godini, 
u 2008. godini došlo je do oporavka u proizvodnji  na teritoriji cijele BiH. Prema podatcima DERK-a, 
u 2008. godini proizvodnja električne energije u BiH uvećana je prosječno 15% g/g što je najviši nivo 
proizvodnje elektroenergetskog sektora nakon 1991. godine. I pored toga što hidrološka situacija nije 
bila u skladu sa očekivanjima, poboljšano funkcionisanje termoelektrana (bez značajnijih prekida u 
radu) rezultiralo je poboljšanjem proizvodnje u elektroenergetskom sektoru BiH. Povećanje proizvod-
nje električne energije u termoelektranama od  12,1 % dovelo do skoka tražnje za ugljem čija je proiz-
vodnja bilježi uobičajeno dobar rast  od 8% na nivou BiH. Sve tri kompanije koje se bave proizvodnjom  
električne neregije zabiljžile su dvocifrene stope rasta proizvodnje. Tako je obim proizvodnje   u EPBiH 
koja čini više od 50% ukupne proizvodnje u BiH uvečan za 13%, dok EPRS i  EPHZHB bilježe godišnji rast 
proizvodnje od 14,5% odnosno 22,5 %. Važno je također istaći da ukupna potrošnja električne energije u 
BiH isto tako ima pozitivan trend  u 2008. godine i izabilježila je stopu rasta od 5,5%.2 

Skok u proizvodnji električne energije u BiH  rezultirao je naglim povećanjem izvoza električne energije. 
Prema podatcima DERK-a  največi udio u izvozu struje tokom 2008. godine imali su preduzeća EPBiH, 
EFT i EPRS.  Ukupni rast izvoza u protekloj godini uvećan je za više od 50% u odnosu na isti period u 
2007. godini, tako da je ukupna novčana  vrijednost  izvoza električne energije u 2008. godini 660 miliona 
KM. Najviše se izvozilo u susjedne zemlje Hrvatsku, Crnu Goru i Srbiju. Uvoz električne energije također 
bilježi trend rasta koji je u 2008. godini iznosio je 27%. Ovdje je važno istaći da je EP HZHB u značajnoj 
mjeri smanjila uvoz električne energije u odnosu na prošlu godinu, tako da su večinu električne energije 
tokom 2008. uvozili preduzeća Aluminijum Mostar za i EFT.

2  Izvor podataka Državana regulatorna komisija za električnu energiju-DERK.

Grafikon 4: Proizvodnja električne energije u BiH

Maloprodaja

Djelatnost maloprodaje je 2008. godine zabilježila visok porast prometa u BiH od 19,4% g/g. Iako je ovo 
je za oko 30% viša stopa u odnosu na prethodnu godinu, realni rast je pri tome bio tek približno na nivou 
prošlogodišnjeg obzirom na visoku infl aciju u 2008 godini. Skok cijena nafte krajem prošle i u prvom 
polugodištu ove godine je bio najuticiajniji faktor koji je doveo do ovako naglog porasta stope rasta pro-
meta. S druge strane, produbljivanje svjetske ekonomske krize je dovelo do slabljenja rasta raspoloživog 
dohodka u četvrtom tromjesečju kada je zabilježeno određeno usporavanje rasta maloprodaje.

Grafikon 5: Struktura rasta g/g prometa maloprodaje na kvartalnom nivou

Izvor: Entitetski zavodi za statistikuIzvor: Entitetski zavodi za statistiku

Snažan porast opšteg nivoa cijena u 2008. godini je zajedno sa prilično neelastičnom tražnjom glavnih 
maloprodajnih kategorija doveo do rekordnog prometa BiH maloprodaje od 10 milijardi KM. Konk-
retno, skok cijena živežnih namirnica i cijena goriva je doveo do njihovog izuzetno visokog doprinosa 
rastu u 2008 godini. Prema grafi konu 2. trgovina živežnim namirnicama kao ubjedljivo najveća katego-
rija trgovine u nespecijalizovanim prodavnicama čini jedan od najvažnijih faktora rasta maloprodaje ne 
samo u 2008. nego i prethodnim godinama. Pored toga, grafi kon 2. takođe potvrđuje da se rast svjetskih 
cijena goriva direktno odražava na trgovinu gorivima i mazivima u BiH. Naime, iako uvoz nafte i naftnih 
derivata 2008. godine bilježi tek naznatan porast u količinama, porast njihove vrijednosti uvoza i malo-
prodaje  jasno ukazuje na snažan cjenovni efekat. Tako je trgovina gorivima i mazivima bila glavni faktor 
naglog povećanja prometa malorodaje u 2008 godini. S druge strane, iako je u drugom polugodištu 2008. 
godine došlo do naglog pada svjetskih cijena čini se da ovo smanjenje nije stvorilo negativan cjenovni 
efekat u maloprodaji. Naime, ono je samo umanjilo efekat skoka cijena iz prva tri kvartala, bez značajnog 
smanjenja maloprodajnih cijena. Konačno, snažan rast građevinskih radova je nakon prethodne nastav-
ljen i u 2008 godini. Ovo je dovelo do snažne tražnje za građevinskim materijalima što se na kraju odra-
zilo na trgovinu. To je ilustrovano na grafi konu 2 kroz visok doprinos rastu trgovine u specijalizovanim 
prodavnicama u okviru koje građevinski materijali čine približno jednu trećinu.

Grafikon 6: Rast prometa maloprodaje u BiH -  snažan uticaj kredita

Izvori: Entitetski zavodi za statistiku i entitetske agencije za bankarstvo

Nasuprot uticaju promjene cijena (u okviru glavnih maloprodajnih kategorija) na povećanje prometa, 
svjetska ekonomska kriza se, kroz slabljenje rasta raspoloživog dohodka u četvrtom kvartalu, počela 
negativno odražavati na promet BiH maloprodaje. Naime, uprkos nastavku trenda rasta broje zaposlenih 
i prosječne plate, pad doznaka građanima zabilježen u drugom i trećem kvartalu se počeo odražavati 
na smanjenje stope rasta maloprodaje u četvrtom kvartalu. Obzirom na produbljavanje svjetske krize 
najvjerovatnije je došlo do njihovog pada i u četvrtom tromjesečju, što je dodatno oslabilo maloprodaju. 
Pored toga, smanjenje stanja kredita domaćinstvima u novembru i decembru je takođe predstavljalo 
važan faktor slabljenja rasta raspoloživog dohodka domaćinstava, pa prema tome i trgovine na malo. Ovo 
je prikazano na grafi konu 3. koji jasno ilustruje snažan odnos rasta nestambenih kredita domaćinstvima i 
prometa maloprodaje u 2006 i 20083.  

3  Razlog zašto u 2007 godini rast maloprodaje ne prati kredite je najvjerovatnije u padu stope infl acije koja se u toj godini znatno odrazila na maloprodajni 
promet.

Obzirom da se u 2009 godini očekuje produbljavanje svjetske ekonomske krize u vidu svjetske recesije, 
prospekti za maloprodaju nisu veoma optimistični. Naime, očekivano usporavanje ili čak mogući pad 
broja zaposlenih, zajedno sa svjetskom recesijom izazvanim daljnjim padom doznaka stanovništvu i 
mogućim padom kredita domaćinstvima bi mogli ozbiljno ugroziti raspoloživi dohodak u 2009 godini. 
Pored toga, u 2009 godini se očekije stabilizacija svjetskih cijena energenata i hrane tako da se očekuje 
izostanak cjenovnog ekekta na promet. 

Građevinarstvo

Statistički podaci ukazuju da je BiH građevinarstvo bilo veoma uspješno u četvrtom tromjesečju 2008 
godine kada je zabilježen snažan rast od 33% g/g. Zahvaljujući tome je skoro dostignut rekordan godišnji 
rast izvršenih građevinskih radova iz prethodne godine od 25,5% (grafi kon 4.). Rezultat ovakvih stopa je 
vrijednost izvršenih građevinskih radova u BiH na kraju 2008. godine od 1,63 milijarde KM. Investicije 
u infrastrukturu, te izgradnja nestambenih i stambenih zgrada su bile najznačajnije kod ostvarenja ovog 
rasta.

Grafikon 7: Stope rasta vrijednosti izvršenih građevinskih radova na kraju godine

Izvori: Entitetski zavodi za statistiku

Za razliku od prethodne godine kada je izgradnja nestambenih zgrada predstavljala glavni faktor rasta 
građevinarstva, saobraćajna infrastruktura je imala primarnu ulogu u 2008 godini. Do ovakve promjene 
je došlo djelomično uslijed pojačanog intenziteta izgradnje puteva u BiH, ali i uslijed značajnog us-
porenja rasta kategorije nestambenih zgrada. Pad izgradnje nestambenih zgrada u RS je bio glavni uzrok 
ovakvog usporenja. Naime, jedan od glavnih razloga izrazito visoke stope rasta ove kategorije u 2007 
godini je bila intenzivna izgradnja zgrade vlade u RS. Odsustvo ovako velike investicije u 2008 godini je 
neposredno dovelo do naglog pada (g/g) vrijednosti izgradnje nestambenih zgrada u trećem tromjesečju. 
To je na kraju rezultiralo padom ukupne godišnje vrijednosti ove kategorije u RS od 12% (g/g), te sla-
bljenju njenog intenziteta na nivou BiH. Ipak, snažan porast izgradnje nestambenih zgrada u FBiH 2008. 
godine od 34% g/g je doveo do još uvijek visokog rasta na nivou BiH od 18,5% g/g. Intenzivna izgradnja 
brojnih poslovnih zgrada i tržnih centara su predstavljali glavne kategorije ovog rasta u 2008 godini. 

Pored toga, važnu ulogu u rastu građevinarstva 2008 godine je imao snažan rast stambenih zgrada od 
27% g/g. Konačno, grafi kon 5. jasno ilustruje da je porast građevinskih radova u 2008 godini u velikoj 
mjeri bio podstaknut rastom kredita građevinskim preduzećima. Nagli porast stanja kredita je zabilježen 
u četvrtom tromjesečju 2007. i prvom tromjesečju 2008. godine. Ipak, produbljivanje svjetske ekonom-
ske krize u drugom polugodištu je zaustavilo rast kredita građevinskoj djelatnosti. Tako je u četvrtom 
tromjesečju stanje kredita povećano tek neznatno (0,7% k4/k3) u odnosu na ono iz trećeg tromjesečja.

Grafikon 8: Vrijednost izvršenih građevinskih radova i krediti građevinskim preduzećima

Izvori: Entitetski zavodi za statistiku i entitetske agencije za bankarstvo

Očekuje se da bi svjetska ekonomska kriza mogla ozbiljno ugroziti investicije kako u svijetu tako i u BiH 
u 2009. godini. Znatno oslabljen ekonomski rast, pa prema tome i intenzitet rasta (ili u pesimističnom 
scenariju pad) budžetskih prihoda bi u velikoj mjeri mogao umanjiti intenzitet izgradnje cestovne in-
frastrukture i javnih investicija uopšte. Ipak, moguća realizacija aranžmana zaključenih sa EIB, EBRD 
i drugim inostranim kreditorima vezano za izgradnju cestovne infrastrukture ulijeva nadu da bi inten-
zitet javnih investicija u 2009. mogao ostati nepromjenjen. Pored toga, oslabljen ekonomski rast koji se 
očekuje u 2009. godini će najvjerovatnije oslabiti tražnju za nestambenim i stambenim zgradama. Stag-
nacija kredita građevinskim preduzećima po svoj prilici predstavlja najavu onoga što slijedi u 2009 godini. 
Naime, zahvaljujući globalnoj fi nansijskoj krizi u narednom periodu se očekuje znatno teže dobivanje 
kredita od strane preduzeća uopšte, a posebno onih iz oblasti građevinarstva. 

Trž ište rada

Zaposlenost

Ukupna radna snaga u BiH je gotovo ostala nepromjenjena u 2008. godini u odnosu na 2007. (0,1%g/g), 
ali se struktura radne snage izmijenila. Broj nezaposlenih lica se smanjio za približno jednak broj u korist 
zaposlenih lica čime je udio zaposlenih u ukupnoj radnoj snazi dostigao gotovo 60%. Tržište rada BiH 
u 2008. godini obilježio je ubrzan rast broja zaposlenih (5,1%). Prema podacima Agencije za statistiku 
prosječan broj zaposlenih u BiH je iznosio 702,3 hiljade lica. Bitno je napomenuti da je rast broja zapos-
lenih u BiH u 2007. godini bio upola manji. Sa aspekta entiteta brži godišnji rast broja zaposlenih u 2008. 
godini je bio u FBiH (4,1%) dok je u RS zabilježen znatno sporiji rast zaposlenih lica (0,4%). 

Analizirajući zaposlenost kroz glavne djelatnosti oblast koja je imala najbrži rast zaposlenih lica u 2008. 
godini je trgovina na veliko i malo (13,4% g/g). Povećanje broja zaposlenih u ovoj kategoriji je prven-
stveno podstaknuto porastom broja zaposlenih u FBiH (12%). Izgradnja tržnih centara, rast kredita u 
oblasti trgovine, ali i inspekcijski nadzor (kontrola rada na crno) glavni su uzroci povećanja zaposlenih u 
pomenutoj oblasti. 

Druga oblast koja je ostvarila najbrži rast broja zaposlenih lica je prerađivačka industrija (9,8%) naročito 
u FBiH gdje je proizvodnja u prerađivačkoj industriji porasla za 8,2% g/g. Međutim riječ je o prividnom 
povećanju broja zaposlenih jer je u RS u P1 2008. došlo do prebacivanja određenog broja zaposlenih lica 
iz kategorije ostalih, komunalnih , društvenih i uslužnih djelatnosti u kategoriju prerađivačke industrije. 
Rast broja zaposlenih u građevinarstvu u BiH (9,3% g/g) je takođe bitno doprinijeo ukupnom rastu zapos-
lenih u BiH. Ekspanzija građevinskih radova, kroz izgradnju poslovnih objekata i tržnih centara su glavni 
faktori povećanja broja zaposlenih u ovoj kategoriji.

Jedina oblast koja je imala prividan pad broja zaposlenih  u BiH su ostale komunalne, društvene i 
lične  uslužne aktivnosti (20%) zbog pomenute izmjene u evidentiranju zaposlenih lica u RS. Grafi kon 
ispod ilustruje promjene u broju zaposlenih u BiH.

Grafikon 9: Doprinos rastu ukupnog broja zaposlenih u 2008 . godini prema SKD4

4  SKD – Standradna klasifi kacija djelatnosti: A- Poljoprivreda, lov i šumarstvo, B- Ribarstvo, C- Rudarstvo, D- Prerađivačka industrija, E- Snadbijevanje strujom, 
gasom i vodom, F- Građevinarstvo, G- Trgovina na veliko i malo, H- Hoteli i restorani, I- Saobraćaj, skladištenje i veze, J- Finansijsko posredovanje, K- 
Aktivnosti u vezi sa nekretninama, iznajmljivanje, L- Javna uprava, M- Obrazovanje, N- Zdravstvena i socijalna zaštita, O- Ostale komunalne, društvene 
i lične  uslužne aktivnosti, 00- Neraspoređeno prema SKD.

Izvor: Agencija za statistiku BiH

Doprinos rastu ukupnog broja zaposlenih u 2008 . godini prema SKD

Izvor: Agencija za statistiku BiH

Početak svjetske ekonomske krize u 2008. godini prema prezentiranim podacima nije imao nikakvog 
značajnijeg uticaja na tržište rada BiH ali bi najavljeni otkazi prije svega zaposlenih  u građevinarstvu 
usljed smanjenja investicionih ulaganja kako van BiH tako i u BiH svakako mogli u 2009. godini ponovo 
povećati broj nezaposlenih lica. Pad nivoa narudžbi od strane inostranih partnera naročito u metalskoj, 
tekstilnoj i kožno-prerađivačkoj industriji, gdje su preduzeća uglavnom izvozno orjentisana mogao bi 
na hiljade zaposlenih u ovoj djelatnosti ostaviti bez zaposlenja. Bitno je napomenuti da je u tekstilnoj 
industriji zaposlena većinski ženska radna snaga koja bi poslije teško imala mogućnost zaposlenja. Pored 
mogućih problema sa plasmanima, rigorozniji su uslovi dobijanja kredita, što dodatno otežava situaciju. 
Broj zaposlenih u BiH u decembru 2008. godine je smanjen za 2 hiljade lica (m/m). Isto tako, broj neza-
poslenih lica je počeo rasti u decembru (m/m) što na godišnjem nivou nije imalo značajniji uticaj ali je 
mogući nagovještaj rasta broja nezaposlenih u BiH odnosno smanjenja zaposlenih lica. 

Nezaposlenost

U BiH je po prvi put u 2008. godini zabilježeno snažno smanjenje broja nezaposlenih. Prosječan broj 
nezaposlenih lica u BiH je iznosio 493,3 hiljade lica što je smanjenje od 6,3% odnosno čak 33,3 hiljade lica 
manje u odnosu na 2007. godinu. Na taj način je broj nezaposlenih smanjen ispod nivoa iz 2005. godine. 

Smanjenje broja nezaposlenih je praćeno brojnim aktivnostima na tržištu rada (pojačana kontrola na 
evidenciji biroa za zapošljavanje, programi zapošljavanja zavoda za zapošljavanje u BiH, kao i već ustaljen 
inspekcijski nadzor). Oba entiteta u BiH su evidentirala smanjenje broja nezaposlenih, ali se najizraženije 
smanjenje desilo u FBiH (detaljni mjesečni podaci su prezentirani u tabeli u prilogu ekonomskih tren-
dova).

Grafikon 10: Broj zaposlenih i nezaposlenih lica u BiH

Izvor: Entitetski zavodi za statistiku, Zavod za zapošljavanje FBiH, RS i BDIzvor: Entitetski zavodi za statistiku, Zavod za zapošljavanje FBiH, RS i BD

Ubrzan rast broja zaposlenih u FBiH je praćen smanjenjem broja nezaposlenih lica. U FBiH je po prvi 
put na godišnjem nivou zabilježena negativna stopa kretanja broja nezaposlenih. Prosječan broj neza-
poslenih lica u FBiH u 2008. godini je iznosio 345,3 hiljade što je smanjenje od nevjerovatnih 6,8% g/g 
odnosno 10 procentnih poena manje ako uzmemo u obzir da je u 2007. godini broj nezaposlenih lica ras-
tao stopom od 4,3%. Tokom 2008. godine broj nezaposlenih se u prosjeku mjesečno smanjivao za 0,7%. 
Gotovo polovina brisanih sa biroa za zapošljavanje u FBiH u 2008. godini je zaposlena što se odrazilo na 
povećanje broja osiguranika na Zavodu za MIO/PIO (4,6%) g/g a time i prihoda od doprinosa u 2008. 
godini (22%).

Pozitivni trendovi na tržištu rada RS na koje upućuju administrativni podaci obilježili su gotovo cijelu 
2008. godinu. Naime posmatraju li se podaci Zavoda za zapošljavanje RS te podaci o broju osiguran-
ika – zaposlenih evidentiranih na Fond-u PIO RS nastavljen je trend smanjenja broja nezaposlenih te 
povećanja broja zaposlenih lica. Prosječan broj nezaposlenih u RS u 2008. godini je iznosio 135,1 hiljadu 
što je smanjenje od 3,4% u odnosu na 2007. godinu. To je ujedno i najmanji broj registrovanih nezapos-
lenih lica u RS u posljednjih pet godina. Sa zavoda za zapošljavanje je brisano oko 29 hiljada lica radi 
zaposlenja što je približno jednako kao i u 2007. godini. S druge strane broj osiguranika na Fondu PIO 
RS je porastao za čak 5% i ukazuje da postoji korelacija između smanjenja odjavljenih lica sa Biroa radi 
zapošljavanja i porasta broja osiguranika kojima se uplaćuju doprinosi utičući na taj način na povećanje 
prosječnih godišnjih prihoda od doprinosa ovog Fonda od 29% g/g.

Na osnovu analize regionalnih stopa nezaposlenosti u BiH utvrđena je i dalje niska mobilnost radne 
snage odnosno velika razlika u stopama nezaposlenosti između pojedinih kantona/regija. Već tradiciona-
lno najniže stope nezaposlenosti u septembru 2008. godine zabilježene su na teritoriji dva najveća grada 
u BiH (Kanton Sarajevo 34%, regija Banja Luka 27%). S druge strane, najveća stopa nezaposlenosti u FBiH 
je u Posavskom, Tuzlanskom i Unsko-Sanskom kantonu (50%), dok su u RS regije Bijeljine i Prijedora 
imale najveću stopu nezaposlenosti (40%).

Anketna stopa nezaposlenosti u BiH u 2008. godini je iznosila 23,4%, a službena stopa nezaposlenosti za 
isti period bila je i dalje izrazito visoka (41%). Međutim i pored toga što je anketna stopa nezaposlenosti 
mnogo niža, BiH i dalje ima daleko najveću stopu nezaposlenosti u poređenju sa zemljama u okruženju 
(osim Makedonije).

Grafikon 11: Poređenje stopa nezaposlenosti sa zemljama u okruženju u 2008 . godini

Izvor: Agencije za statistiku, Centralna banka posmatranih zemalja
*Stopa nezaposlenosti za BiH prema Anketi o radnoj snazi iz 2008. godine.

Plate

U BiH je zabilježen ubrzan rast plata u 2008. godini. Prosječna neto plata u BiH je iznosila 752 KM što je 
povećanje od 16,6% u odnosu na 2007. godinu. Najveći doprinos rastu plata u BiH bio je u okviru javnog 
sektora ali i rast plata u sektoru snadbijevanja električnom energijom (18% g/g). Povećanje plata u javnom 
sektoru bitno je promijenilo odnos između plata u javnom i privatnom sektoru5, naročito u RS. U 2007. 
godini u BiH brži rast neto plata je ostvaren u privatnom sektoru  u odnosu na javni sektor (11% vs. 8%) 
dok je u 2008. godini obrnuta situacija (11% i 25% respektivno). Time je neto plata u javnom sektoru u 
BiH u 2008. godini veća za čak 41% u odnosu na platu u privatnom sektoru. 

U RS, u oblasti zdravstva prosječne neto plate su povećane za 81%, obrazovanja 70%, te javne uprave 
15%. Na taj način neto plate u cijelom javnom sektroru u RS u 2008. godini su rasle prosječnom stopom 
od 55% g/g dok su u privatnom sektoru rasle stopom od samo 11%. U FBiH zdravstvo, obrazovanje i 
javna uprava takođe bilježe značajno povećanje plata ali uz nešto niže stope rasta (oko 18%), dok je sek-
tor snadbijevanja električnom energijom povećao neto primanja zaposlenih za 21%.

Nominalni i realni rast plata u BiH se značajno razlikovao u 2008. godini. Visoka stopa inflacije u BiH je 
osjetno smanjila realni rast plata. Prosječna neto plata u BiH je imala dvostruko sporiji realni rast, kao i 
plate u FBiH. Neto plate u RS su i pored visoke inflacije ostvarile značajan realni rast zbog pomenutog 
povećanja plata u javnom sektoru.

Tabela 1: Nominalni i realni rast plata u BiH

BiH FBiH RS
Nominalni rast plata
2006. 7.7% 8.2% 12.0%
2007. 12.2% 9.8% 12.3%
2008. 16.6% 13.4% 29.1%
Realni rast plata

2006. 1.5% 2.2% 5.3%

2007. 10.5% 7.8% 11.1%
2008. 8.6% 5.3% 20.4%

Izvor: Agencija za statistiku BiH, Zavod za statistiku FBiH i RS

Višestruko brža stopa rasta neto plata u RS je doprinijela da prosječna godišnja neto plata u RS po prvi 
put premaši neto platu u FBiH.  Tako je prosječna neto plata u RS u 2008. godini iznosila 755 KM, dok je 
u FBiH iznosila 751 KM. Na mjesečnom nivou neto plate u RS su već od februara 2008. godine veće od 
neto plata u FBiH.

Tokom 2008. godine u oba entiteta je došlo do izmjene minimalnih plata. Tako je u FBiH od marta 2008. 
godine minimalna plata povećana za oko 11% i iznosi 3436 KM. S druge strane u RS je tokom cijele 2008. 
godine minimalna plata iznosila 250 KM (22% više u odnosu na 2007. godinu). Novim opštim kolek-
tivnim ugovorom u RS bi od 2009. godine minimalna plata trebala iznositi 320 KM čime bi se značajno 
približila minimalnoj plati u FBiH.

Poređenjem prosječne neto plate u BiH sa zemljama u okruženju Hrvatska već tradicionalno bilježi 
najveću neto platu, dok Bugarska i Makedonija imaju najniže neto plate.

5  Privatni sektor obuhvata djelatnosti A-K, dok javni sektor obuhata djelatnosti L-O.

6  Minimalna plata u FBiH je regulisana opštim kolektivnim ugovorom sa najnižom neto satnicom od 1,95 KM odnosno bruto satnicom od 3,26 KM.

Grafikon 12: Regionalno poređenje prosječne neto plate7 u 2008 .  godini (u €)

Izvor: Agencija za statistiku BiH, Bugarske, Hrvatske, Makedonije, Rumunije, Srbije i Crne Gore

Penzije

Prosječan broj penzionera u BiH u 2008. godini je iznosio 540,78 hiljada lica što je povećanje od 4,4% u 
odnosu na 2007. godinu. U analizi entiteta znatno brži rast broja penzionera je zabilježen u FBiH 5,3%, 
dok je u RS ova stopa iznosila 3%. Navedeni podaci ukazuju da na to da su oba penziona fonda u BiH 
imala značajan priliv novopenzionisanih lica što bi moglo predstavljati dodatni problem za penzione 
fondove koji se oslanjaju na relativno nisku osnovicu tj. broj zaposlenih lica koji uplaćuju doprinose u ove 
fondove. Ovaj faktor bi naročito bio izražen ukoliko bi došlo do smanjenja broja zaposlenih u BiH usljed 
nastale ekonomske krize u svijetu pa i kod nas.

Prosječna godišnja penzija u BiH u 2008. godini je iznosila 3249 KM što je 23% više u odnosu na 2007. 
godinu. Penzije u oba entiteta su imale dvocifrene stope rasta. Prosječna penzija u FBiH u 2008. godini je 
iznosila 341 KM dok je u RS iznosila 297 KM. Međutim visoka stopa infl acije u 2008. godini je doprinijela 
da realni rast penzija bude značajno manji. Tako je stopa rasta penzija u BiH u realnom smislu ostala ista 
kao i u 2007. godini dok je u FBiH zabilježen sporiji realni rast penzija u 2008. godini (tabela ispod). 

Rastu penzija u oba entiteta je doprinijeo rast broja osiguranika – zaposlenih koji uplaćuju doprinose 
u oba entitetska penziona fonda. Broj osiguranika u Fondu PIO RS se u 2008. godini povećao za 5% 
uvećavajući prihode od doprinosa za 29% što je gotovo dvostruko brži rast i osiguranika i prihoda u 
odnosu na prosjek iz 2007. godine. Ovi prihodi u RS čine oko 80% ukupnog iznosa iz kog se fi nansiraju 
penzije u RS, dok se preostali dio fi nansira iz Budžeta RS (20%). Minimalna penzija u RS se tokom 2008. 
godine uvećale dva puta i u decembru je iznosila 160 KM a ostvaruje je 10% penzionera, što je manje za 3 
procentna poena u odnosu na kraj 2007. godine.

7  Prosječne neto plate iz nacionalne valute su izražene u € prema važećem kursu na dan 27.02.2009. godine.

8  Ukupan broj penzionera čine svi penzioneri koji su nastanjeni na teritoriji BiH kao i izvan BiH a primaju penzije iz BiH. 

9  Prosječna penzija u BiH je izračunata na osnovu entitetskih nivoa penzija ponderisanih odnosom ukupnog broja penzionera u svakom od entiteta i Distriktu 
Brčko.

U Zavodu MIO/PIO FBiH broj osiguranika se uvećao za 4,6% što je gotovo jednaka stopa rasta u odnosu 
na 2007. godinu. Prihodi od doprinosa iz kojih se 100% finansiraju penzije u FBiH su porasli za čak 22%. 
Time su ostvareni uslovi za rast minimalnih penzija u FBiH koja je u 2008. godini povećana tri puta i 
iznosila 296 KM u decembru koju ostvaruje 51% penzionera ovog entiteta.

U 2008. godini ni u FBiH niti u RS nije došlo do osnivanja i početka funkcionisanja tzv. trostubog penzi-
onog fonda. Oba penziona fonda bi u narednoj godini mogla imati značajne probleme za isplatu penzija 
obzirom da broj penzionera konstantno raste, a postoji opasnost od povezivanja staža i penzionisanja 
radnika u preduzećima koja su pod stečajem što bi dodatno opteretilo penzioni fond i čak dovelo do 
eventualnog smanjenja penzija u BiH.

Tabela 2: Nominalni i realni rast penzija10 u BiH

2006. 2007. 2008.
Nominalni rast penzija
BiH 9.8% 15.7% 23.2%

FBiH 8.0% 19.0% 20.0%

RS 13.2% 9.6% 29.2%

Realni rast penzija

BiH 3.5% 14.0% 14.7%

FBiH 2.0% 17.0% 11.4%

RS 6.4% 8.4% 20.5%

Izvor: Zavod za MIO/PIO FBiH, Fond PIO RS, Agencija za statistiku BiH, entiteski zavodi za statistiku, DEP kalkulacije

10  Prilikom računanja nominalnog i realnog rasta penzija uzete su u obzir penzije koje PIO Fondovi isplaćuju penzionerima koji žive u BiH ali i izvan BiH.

I I   JAVNE FINANSI JE

Indirektni porezi

Ukupni prihodi od indirektnih poreza kao trenutno najznačajnija kategorija javnih prihoda u fiskalnom 
sistemu Bosne i Hercegovine i u trećoj godini od reformisanja sistema indirektnih poreza  nastavljaju 
trend rasta relativno visokim stopama, prvenstveno uzrokovano impresivnim rastom prihoda od PDV-a 
koji su činili 95,6% ukupnog rasta ove kategorije prihoda te usporenoj stopi rasta prihoda od ostalih vrsta 
indirektnih poreza.

Prema podacima Uprave za indirektno oporezivanje u 2008. godini je prikupljeno 4,9 milijardi KM 
prihoda od indirektnih poreza što u odnosu na 2007. godinu predstavlja povećanje od oko 430 miliona 
KM ili 9,6%. Iako je najavljivano usporenje stope rasta u 2008. godini zbog stabilizacije i prevazilaženja 
prvobitnih poremećaja uzrokovanih reformom sistema indirektnog oporezivanja u BiH, stopa rasta je, 
nakon usporavanja za 15,7 procentnih poena u 2007. u odnosu na 2006. godinu, u istom periodu 2008. 
godine ubrzala rast za 2,7 procentnih poena u odnosu na prethodnu. Kao direktna posljedica globalne 
ekonomsko-finansijske krize, tek posljednji kvartal 2008. godine bilježi niže iznose naplaćenih prihoda u 
odnosu na prethodnu godinu. Ukupno prikupljeni prihodi od indirektnih poreza u posljednih nekoliko 
godina prikazani su u tabeli 3.  

Tabela 3: Prikupljeni indirektni porezi u periodu 2005.-2008. (u milionima KM, neto)

    2005. 2006. 2007. 2008.

Indirektni porezi 3.402 4.170 4.456 4.884
od čega        

  PDV1 1.812 2.575 2.697 3.106

  Carine 616 557 655 651

  Akcize 798 861 918 937

  Putarine 177 177 187 190

Izvor: Uprava za indirektno oporezivanje BiH

Paterne kretanja prihoda od indirektnih poreza su uglavnom određene fluktuacijama u kretanju prihoda 
od PDV-a kao najnačajnije stavke kako indirektnih, tako i ukupnih javnih prihoda. Njihovo učešće u 
strukturi indirektnih poreza je u 2008. godini povećano za oko tri procentna poena i ono u 2008. godini 
iznosi čak 63,6%. Zahvaljujući relativno visokim stopama rasta u odnosu na ostale indirektne dadžbine, 
od uvođenja ovi prihodi konstantno povećavaju svoj udio i značaj u strukturi prihoda od indirektnih 
poreza – sa oko 59% u 2006. na pomenutih 63,6% u 2008. godini. Prihodi prikupljeni na ime ovog poreza 

su u 2008. godini za 15,2% veći nego u 2007. godini i iznose približno 3,1 milijardu KM generišući tako 
ukupno 9,18 procentnih poena (ili 95,6%) pomenutog rasta ukupnih prihoda od indirektnih poreza. 

Rast prihoda od PDV-a koji rastu brže od rasta domaće potrošnje i BDP-a uzrokovan je i određen prije 
svega njihovom strukturom – u 2008. godini 83,5% prihoda od PDV-a godine čini PDV obračunat na 
uvoz što predstavlja povećanje učešća ove komponente u prihodima od PDV-a za 1,8 procentni poen u 
odnosu na 2007., odnosno 7,5 procentnih poena u odnosu na 2006. godinu. Visok rast uvoznog PDV-a 
od 17,7% uzrokovan je rastom uvoza u sličnom obimu (uvoz je za 16,7% viši nego u 2007. godini, o tome 
više u dijelu „Vanjska trgovina“). Svojim velikim učešćem u ukupnim prihodima generiše 14,5 procentnih 
poena stope rasta PDV-a ili skoro 80% rasta prihoda od indirektnih poreza.

Navedena ovisnost glavnog izvora finansiranja države o kretanju vanjskotrgovinske razmjene (uvoza i 
potrošnje) te samim tim i osjetljivost na turbulencije u ovoj oblasti (npr. promjene cijena glavnih uvoznih 
proizvoda i sl.), predstavlja potencijalnu opasnost po stabilnost priliva sredstava iz ovih izvora. Niža 
naplata u posljednjem kvartalu 2008. godine objašnjena indirektnim posljedicama globalne ekonomske 
krize koja se prenijela na potrošnju BH firmi i građana trebala bi biti znak upozorenja za budući period. 

Prihodi od PDV-a svoj udio u ukupnim povećavaju prvenstveno zbog skoro konstantnih prihoda od putarina i 
carina, te izrazito usporenog rasta prihoda od akciza. 
Prihodi od carina su u 2008. godini za 0,6% niži od onih prikupljenih u 2007. godini, a njihovo učešće u 
strukturi indirektnih poreza je palo na oko 13%. Jedan od glavnih razloga pada ove kategorije prihoda 
je stupanjem na snagu Privremenog sporazuma o trgovini i trgovinskim pitanjima između BiH i EU kao 
rezultata potpisivanja SSP početkom jula 2008. godine. Dinamika naplate carinskih prihoda u 2008. go-
dini otkriva da bi pad u drugoj polovini godine uzrokovan smanjenjem carinskih stopa i sporijim rastom 
uvoza u posljednjem kvartalu mnogo više smanjio stopu rasta carina da nije bilo izrazito visokog rasta 
uvoznih cijena početkom 2008. godine - porast cijena energenata, sirovina i ostalih uvoznih roba je doveo 
do snažnog porasta carinskih prihoda, pogotovo u prvom kvartalu. Veći i izraženiji efekti smanjenja  car-
inskih prihoda trebaju se očekivati početkom naredne godine po osnovu dodatnog smanjenja carinskih 
stopa, uvoza i potrošnje.

Smatra se da je jedan od načina da se neutrališe gubitak prihoda od carine povećanje akciznih stopa, 
imajući u vidu da prihodi od akciza imaju značajno učešće u ukupnim indirektnim porezima (19,2%), ali i 
da iz godine u godinu bilježe usporavanje stope rasta. U 2008. godini je prikupljeno za oko 20 miliona ili 
2,1% više prihoda od akciza nego u 2007. godini. Očekuje se da će BiH, povećanjem akciza (stupanjem na 
snagu Izmjena i dopuna Zakona o akcizama u BiH u 2009. godini, koje za početak predviđaju povećanje 
opterećenja na duhan i duhanske prerađevine) u cilju njihove harmonizacije sa EU standardima kompen-
zirati dio izgubljenih prihoda, ali se također naglašava da će povećanje akciznih stopa imati određene 
negativne makroekonomske i socijalne efekte.11

11  Odjeljenje za makroekonomsku analizu UO UIO, Bilten br. 34

Grafikon 13: Prikupljeni prihodi od indirektnih poreza po vrstama, 2002 .-2008 .

Izvor: Uprava za indirektno oporezivanje BiH

Nacrt Zakona o izmjenama i dopunama Zakona o akcizama usvojen je od strane UO UIO na sjednici 
održanoj 30. decembra 2008. godine. Izmjenama koje sadržava predviđa se usaglašavanje modela i visine 
akciza sa zemljama u okruženju, uvođenje modaliteta obračuna akciza u skladu sa evropskim praksama 
i regulativom (nacrt uz akcizu od 42% akcize na cigarete predviđa fi ksnu akcizu od 0,15 KM po kutiji, te 
minimalnu akcizu za uvozne cigarete),  olakšati procedure za primjenu akcize na kafu (akciza na kafu 
plaćat će se samo prilikom uvoza, a ne i prilikom obrade), a plaćanja akciza oslobodit će se medicinski 
alkohol i lož ulje koje se koristi u poljoprivrednoj proizvodnji i za grijanje domaćinstava. Izmjenama 
bi trebalo doći do povećanja godišnjih prihoda od akciza od oko 200 miliona KM, čime bi se  najvećim 
dijelom neutralizirali efekti smanjenja carina u 2009. godini. Pored toga, zakonom je planirano uvođenje 
posebne akcize od 0,10 KM po litri derivata nafte, a javni prihodi ostvareni na ovaj način (oko 100 mil-
iona KM u FBiH i 70 miliona KM u RS) bi se koristili za fi nansiranje izgradnje autoputeva i brzih puteva, 
što je bio i uslov EBRD-a prilikom odobravanja kredita za gradnju autocesta.

U svjetlu navedenog, ispunjavanje uslova Privremenog sporazuma će uveliko odrediti i kretanje i 
dinamiku u domenu indirektnih poreza – predviđenim smanjivanjem carinskih stopa će se smanjiti 
prihodi od carina koji će se kompenzirati dijelom kroz povećanje akciznih tarifa, a dijelom povećanim 
prihodima od PDV-a (na uvoz) ukoliko smanjene stope budu „ohrabrile“ domaće potrošače na viši 
uvoz u budućem periodu. Ipak, zbog ekonomsko-fi nansijske krize, iz  posljednjih raspoloživih 
podataka se može primijetiti da su uvoz pa samim tim i prihodi od uvoznog PDV-a itekako osjetljivi 
na smanjenje domaće potrošnje i uvoza  uzrokovano padom uvoznih cijena glavnih uvoznih roba. U 
narednom periodu bi pažnju itekako trebalo usmjeriti na zavisnost PDV-a kao glavnog izvora javnih 
prihoda od vanjskotrgovinskih kretanja na koja će se navedena kriza odraziti.

Grafikon 14: Raspoređeni prihodi od indirektnih poreza u 2007 . i 2008 .

Izvor: Uprava za indirektno oporezivanje BiH

Raspodjela indirektnih poreza se, nakon problema sa isplatom sredstava za povrat sa Jedinstvenog 
računa UIO prisutnih u prvom kvartalu, u drugoj polovini 2008. godine odvijala prema u junu 
dogovorenoj metodologiji određivanja koefi cijenata za raspodjelu sredstava sa Jedinstvenog 
računa. Naime, nakon odluke o raspodjeli prihoda donesene od strane Upravnog odbora Uprave za 
indirektno oporezivanje u februaru 2008. godine kojom se pokušao prekinuti zastoj u isplati povrata 
zbog nedostatka sredstava na računu rezervi, u junu je postignut sporazum o trajnoj metodologiji 
raspodjele prihoda sa jedinstvenog računa BiH među entitetima. Junski pravilnik12 predviđa da se 
privremeni koefi cijenti za raspored prihoda utvrđuju kvartalno na bazi prosječne krajnje potrošnje iz prethodna 
tri mjeseca, sa razmakom od jednog mjeseca, te se uvode dva privremena i godišnje konačno poravnanje 
koje će vršiti nezavisni revizor. Od nove metodologije se očekivalo da će doprinijeti otklanjanju poteškoća 
koje mogu biti uzrokom zastoja u funkcioniranju sistema indirektnih poreza, a ta očekivanja su i opravdana u 
nekoliko posljednjih mjeseci 2008. kada je metodologija stupila na snagu – raspodjela sredstava se odvijala 
nesmetano i po planu. 
U 2008. godini je sa JR UIO korisnicima raspoređeno ukupno 5,86 milijardi KM što predstavlja apsolutno 
povećanje od cijelih 576 miliona KM ili 10,9% u odnosu na prethodnu godinu. Na grafi konu 14 je predstavljena 
raspodjela sredstava sa JR u minimalne rezerve i korisnicima u 2007. i 2008. godini. Evidentan je efekat odluke 
o povećanju minimalnih rezervi na JR UIO imajući u vidu da je iznos raspoređen za ovu svrhu za 76,7% veći 
nego u prethodnoj godini, a udio minimalnih rezervi u ukupnom raspoređenom iznosu se povećao za 5,9 
procentnih poena. Iznosi raspoređeni korisnicima su umjereno rasli i to 5,9% iznos namijenjen fi nansiranju 
Institucija BiH, za 2,8% prihodi namijenjeni FBiH, 4,1% RS te 4,5% prihodi Brčko Distrikta.

12 Informacije o ovoj metodologiji mogu se naći u 36. Biltenu Odjeljenja za makroekonomsku analizu UO UIO

Direktni porezi i doprinosi 

Prikupljeni direktni porezi i doprinosi 

U tabeli 6 prikazani su prikupljeni prihodi od direktnih poreza i doprinosa po vrstama i entitetima. U oba 
entiteta je zabilježen rast u prikupljenim prihodima – Poreska uprava FBiH je u 2008. godini prikupila za 
560 miliona KM ili 20,6% više prihoda dok je Poreska uprava RS prikupila za 356 miliona KM ili 25,8% 
više prihoda u odnosu na prethodnu godinu. 

Tabele 4: Prihodi od direktnih poreza i doprinosa u 2007. i 2008. godini (u milionima KM)

    FBiH RS

    2007. 2008. % 2007. 2008. %

Doprinosi 1.998 2.434 21,8% 785 1.019 29,8%
  PIO 1.100 1.350 22,8% 444 582 31,0%
  Zdravstvo 790 953 20,6% 289 370 27,7%
  Nezaposleni 108 131 21,0% 17 23 31,1%
  Dječija zaštita - - - 34 45 31,3%
Direktni porezi 717 841 17,3% 592 714 20,6%
  Porez na platu 230 291 26,8% 132 171 29,5%
  Porez na dobit 101 81 -20,0% 68 118 73,4%
  Porezi građana 117 144 22,5% 67 74 10,2%
  Ostali porezi2 27 56 103,0% 63 55 -12,9%
  Takse, kazne i naknade 242 293 21,1% 261 296 13,1%

Total 2.714 3.275 20,6% 1.377 1.733 25,82%

 Izvor: Poreska uprava RS i Poreska uprava FBiH

U Federaciji BiH najveći rast bilježe prihodi od doprinosa koji su ujedno i najznačajnija stavka prihoda 
u FBiH sa učešćem od 74,3% u ukupnim prikupljenim prihodima u 2008. godini. Doprinosi su veći za 
436,3 miliona KM ili 21,8%, a unutar njih u povećanju prednjače doprinosi za PIO/MIO koji bilježe stopu 
rasta od 22,8%. Najveće relativno povećanje u odnosu na 2007. godinu bilježe prihodi od poreza na platu: 
26,8%, a taj rast je dijelom uzrokovan povećanjem prosječne plate u FBiH za 13,5% odnosno povećanje 
prosječnog broja zaposlenih za 4,1% u 2008. u odnosu na 2007. godinu. Od početka 2008. godine je u 
FBiH na snazi novi Zakon o porezu na dobit kojim je prijašnja stopa poreza od 30% smanjena na 10% 
uz izmijenjen režim oslobađanja od plaćanja poreza što je dijelom uzrokovalo da prihodi od poreza na 
dobit u FBiH zabilježe pad od 20% u odnosu na 2007. godinu. Ipak, Porezna uprava FBiH navodi da je 
ovo smanjenje uzrokovano iniciranjem novog poreza te da bi izgubljeni prihodi trebali biti kompenzirani 
početkom 2009. godine. Slijedeća godina će također biti reformska godina u Federaciji BiH u sferi direkt-
nih poreza, o čemu će biti riječi u nastavku.

Prosječna plata u RS (više u poglavlju „Plate“) je u 2008. godini viša za 29,1% u odnosu na prethodnu 
godinu, a njen jaki uticaj na kretanje u naplati direktnih poreza se ogleda u sličnim stopama rasta do-
prinosa (koji rastu po stopi od 29,8% u odnosu na 2007.) i poreza na platu (koji raste 29,5% u odnosu na 
2007.). Ipak, najveći relativni rast ostvaruje nedavno reformisani porez na dobit preduzeća. Naime, 2007. 
godina je u RS bila obilježena stupanjem na snagu novog Zakona o porezu na dobit i Zakona o porezu na 
dohodak od 1. januara 2007. godine. Uvođenje novog poreza na dobit u RS kojima je smanjen broj por-
eznih izuzeća je dijelom uticalo na povećanje prihoda od ovog poreza za čak 119% u prvoj godini nakon 
uvođenja, dok u drugoj samo djelimično usporava rast te je ostvareno povećanje ovih prihoda od 73%. 
Efekti novog poreza se mogu najočitije predstaviti činjenicom da je u 2008. godini prikupljeno za 87 mil-
iona KM ili 280% više prihoda nego u 2006. godini, prije stupanja na snagu novog Zakona. S druge strane, 
uvođenje novog Zakona o porezu na dohodak je rezultiralo smanjenjem prihoda od ovog poreza od 19% 

u godini uvođenja (2007.), dok je 2008. ostvaren snažan rast od oko 30%. Po sličnoj stopi je u 2008. godini 
ostvaren rast prihoda od doprinosa i od poreza na platu (u 2008. godini zabilježen je rast plata u RS od 
čak 29,1% u odnosu na 2007. godinu). Stupanjem na snagu izmjena poreza na dohodak u RS 1.1.2009. go-
dine očekuje se blago smanjenje ovih prihoda u 2009. godini, o čemu će biti više riječi u slijedećem dijelu 
izvještaja.

Javni vanjski dug

Među glavne karakteristike javnog vanjskog duga Bosne i Hercegovine se u posljednjih nekoliko godina 
može uvrstiti stalno prisutni trend izmjene strukture vanjskih kreditora uz rastući udio duga koji otpada 
na evropske kreditore (krediti  Evropske investicione banke, Evropske banke za obnovu i razvoj, Evropske 
komisije i ostalih) te stabilan nivo vanjskog zaduženja države.

Na kraju 2008. godine stanje ukupnog javnog vanjskog duga BiH je za 6,12% više u odnosu na iznos 
koji je u istom periodu u 2007. godini dugovala ino-povjeriocima. Stanje vanjske zaduženosti iznosi 
4,12 milijarde KM ili približno 16,8% procijenjenog BDP-a za 2008., što, imajući u vidu da se i 2007. 
godine BiH nalazila na najnižem stepenu zaduženja u posljednjih sedam godina, ne predstavlja velik 
nivo zaduženja. Apsolutni rast u posljednjoj godini je prvenstveno uzrokovan novim zaduženjima 
kod Svjetske Banke i Evropske banke za obnovu i razvoj (EBRD) koji su ujedno i veći kreditori u 
strukturi javnog vanjskog duga BiH. 
Navedeno povećanje apsolutnog iznosa duga zajedno sa procijenjenim rastom BDP-a u 2008. godini 
rezultiraju nastavkom trenda opadanja učešća vladinog vanjskog duga u BDP-u, koje je u 2007. iznosio 
17,9%, a u 2008. godini iznosi oko 16,8%, kako je već navedeno (vidi slijedeći grafi kon).

Grafikon 15: Stanje javnog vanjskog duga, udio u BDP i servisiranje, 2002 .-2008 .

Izvor: MFiT, BHAS, projekcije DEP-a za BDP 2008.Izvor: MFiT, BHAS, projekcije DEP-a za BDP 2008.

Što se strukture kreditora tiče, najznačajniji udio u javnom vanjskom dugu zauzimaju krediti Svjetske 
banke sa učešćem od 51,0% i Pariškog Kluba sa 19,6%. Nakon njih slijede Evropska Investicijska banka 
(EIB) , Londonski Klub i EBRD sa učešćem od 6,0%, 5,6% i 5,0% respektivno. Stanje i struktura javnog 
vanjskog duga po kreditorima u posljednjih sedam godina data je na grafi konu 16. Historijski gledano, 
u strukturi javnog vanjskog duga BiH primjetan je trend opadanja relativnog učešća multilateralnih 
kreditora kao što su Pariški i Londonski Klub (čije je učešće od 2002. palo za 4,3 odnosno 0,9 procentnih 
poena), a porasta učešća evropskih kreditora. Tri najveća evropska kreditora zajedno (EBRD, Evropska 
Komisija i EIB) su povećali učešće u strukturi javnog vanjskog duga sa 5% u 2002. na 12,9% u 2008. go-
dini.

Prema posljednjim dostupnim zvaničnim podacima u vrijeme sačinjavanja ovog izvještaja, u prvih devet 
mjeseci 2008. godine servisirano je 152,91 milion KM vanjskog duga. Potrebno je napomenuti da se od 
servisiranog iznosa na obaveze po osnovu glavnice kredita odnosilo 82,0 miliona ili 53,6%, a na obaveze 
po osnovu kamata, servisnih i drugih bankarskih troškova 70,9 miliona KM ili 46,4%. Iznos servisiranja 
javnog vanjskog duga kao udio u izvozu (za prvih devet mjeseci 2008. godine) iznosi 2,97% ostvarenog 
izvoza. S obzirom na nosioce obaveza, za servisiranje obaveza Federacije BiH je izdvojeno 60,0% servisir-
anog iznosa, na obaveze Republike Srpske 39,7%, Distrikta Brčko 0,06% te na direktne obaveze BiH 0,19% 
navedenog iznosa.

Također, usljed (iako tek po preliminarnim podacima) smanjenih javnih prihoda u posljednjem kvartalu 
2008. godine te sličnim prognozama i očekivanjima za prvi dio 2009. godine, u fokus se mora staviti i 
mogućnost eventualnog novog zaduživanja zbog moguće nedostatnosti javnih prihoda za pravovremeno 
servisiranje obaveza ili samo kao obezbjeđenje ublažavanja negativnih efekata globalne ekonomsko-fi n-
ansijske krize.

Grafikon 16: Stanje i struktura javnog vanjskog duga BiH, 2002 .-2008 .

Izvor: Ministarstvo finansija i trezora BiH

Početak rada fiskalnog vijeća u 2008. godini i planovi za 2009. godinu 

Nakon dugotrajnog  procesa koji je trajao od 2005. godine, Parlamentarna skupština BiH je u julu 2008. 
godine usvojila Zakon o Fiskalnom vijeću BiH, tijelu zaduženom za koordinaciju fiskalne politike u BiH u 
cilju održavanja makroekonomske stabilnosti i fiskalne održivosti zemlje. Imajući u obzir da je u BiH na 
snazi sistem valutnog odbora koji ograničava raspoložive monetarne mjere, koordinacija fiskalne politike 
je od krucijalne važnosti. Važnost kvalitetnog rada Fiskalnog vijeća je još više naglašena usljed izazito 
komplicirane i decentralizirane fiskalne strukture u BiH.

Stalni članovi Fiskalnog vijeća su predsjedavajući Vijeća ministara BiH (koji ujedno i predsjedava Fiskal-
nim vijećem), predsjednik Vlade RS, premijer FBiH, ministar finansija i trezora BiH te ministri finansija 
RS i FBiH. Pored šest stalnih članova, sjednicama Fiskalnog vijeća u svojstvu posmatrača bez prava glasa 
prisustvuju guverner Centralne banke BiH i predsjednik Vlade Brčko Distrikta BiH. 

Osnovna nadležnost Fiskalnog vijeća je koordinacija fiskalne politike u BiH putem usvajanja Global-
nog okvira fiskalnog bilansa i politika u BiH (dalje: Globalni okvir) koji sadrži fiskalne ciljeve svakog od 
nivoa vlasti, makroekonomske projekcije i projekcije ukupnih prihoda od indirektnih poreza te gornje 
granice zaduženja svakog od nivoa vlasti. Globalni okvir se usvaja svake godine do 31. maja (što je u 
skladu sa važećim budžetskim kalendarima u BiH, prema pristupu planiranja budžeta u 10 koraka) za 
trogodišnji period (kao podloga za pripremu Dokumenata okvirnih budžeta, koje Institucije BiH, FBiH, 
RS i BD usvajaju svake godine u junu) u formi sporazuma između Vijeća ministara BiH, Vlade FBiH i 
Vlade RS. Dakle, Globalni okvir će predstavljati sporazum na najvišem nivou u pogledu fiskalne politike 
u BiH, sa kojim će morati biti usklađeni fiskalni planovi svih nivoa vlasti. Poslovnikom je definirano da 
predsjedavajući Fiskalnog vijeća saziva sjednicu najmanje jednom u tri mjeseca.

Za održavanje sjednica Fiskalnog vijeća potrebno je da istim prisustvuje najmanje pet njegovih članova, 
a da bi odluke bile pravno valjane, potrebno je da za njih glasa pet članova i to tako da je pozitivno glasao 
najmanje po jedan predstavnik konstitutivnih naroda u BiH. 

Fiskalno vijeće zaduženo je i za praćenje realiazcije utvrđenih fiskalnih ciljeva prilikom donošenja i 
izvršavanja budžeta, preduzimanje korektivnih mjera, te predlaganje prioriteta u unapređenju sektora 
javnih finansija.

Pored navedenih, Zakon je u cilju veće operativnosti Fiskalnog vijeća i nemogućnosti blokiranja rada tog 
tijela definirao i sistem otklanjanja zastoja u donošenju odluka (ukoliko se Sporazum ne potpiše do isteka 
privremenog finansiranja, odnosno kraja prvog kvartala tekuće godine, budžeti se predlažu  na nivou 
okvira budžeta iz prethodne godine) i sankcije za prekršioce Sporazuma (deponovanje 10% od iznosa 
odstupanja od utvrđenog fiskalnog cilja za otplatu unutrašnjeg duga tog nivoa vlasti).

Zakonom i Poslovnikom su utvrđena i stalna tijela Fiskalnog vijeća i to: (1) Savjetodavna grupa koju čini 
sedam članova nominiranih od strane predsjedavajućeg Vijeća ministara BiH, predsjednika Vlade FBiH, 
predsjednika Vlade RS, ministra finansija i trezora BiH, ministra finansija Vlade FBiH, ministra finansija 
Vlade RS i gradonačelnika Brčko Distrikta i koja je odgovorno za pripremu i prijedlog odluka i drugih 
pravnih akata koje donosi Fiskalno vijeće, a prvenstveno pripremanje prijedloga dokumenta Globalnog 
okvira fiskalnog bilansa i politike u BiH koji Fiskalnom vijeću mora odstaviti do 15. maja svake godine; 
i (2) Sekretarijat Fiskalnog vijeća, kao tijela koje potpomaže funkcioniranje istog te koje će obavljati 
stručno-administrativne i materijalno-finansijske poslove podrške u radu Fiskalnog vijeća - sastoji se od  
sekretara i dva pomoćnika sekretara, koji vrše funkciju sekretara naizmjenično u trajanju od šest mjeseci 
po principu rotacije, prava iz radnog odnosa ostvaruju u institucijama koje su ih imenovale, a poslove 
obavljaju pri Uredu predsjedavajućeg Vijeća ministara. 

Nakon usvajanja Zakona o Fiskalnom vijeću, ovo tijelo je u toku 2008. godine  održalo tri sjednice na koji-
ma je usvojen Poslovnik Fiskalnog vijeća, imenovani članovi Savjetodavne grupe (uključujući pomoćnike 
ministara finansija na državnom i entitetskom nivou) i dogovoren zaključak o rastu budžeta državne 
i entitetskih vlada za 2009. godinu, prema kojem budžet Institucija BiH može rasti 12%, a prihodi s JR 
UIO 8% u odnosu na 2008. godinu, dok budžeti entitetskih vlada mogu rasti 6%, a prihodi s JR UIO 4% 
u odnosu na 2008. godinu. Obzirom da je Zakon o Fiskalnom vijeću donesen tek u drugoj polovini 2008. 
godini, sredinom budžetskog ciklusa (nakon izrade DOB-ova), Fiskalno vijeće BiH nakon početka svog 



35

m a r t  2 0 0 9

rada nije usvojilo puni Globalni okvir za 2008., nego je krajem godine dogovoren navedeni rast budžeta 
državne i entitetskih vlada za 2009. 

Osvrt na usvojene budžete entiteta i institucija bih13 
 
Budžet vlade federacije bih za 2009. godinu

U prethodne tri godine došlo je do velikih povećanja budžeta Vlade FBiH  (rebalans za 2008. godinu 
je veći za 11% ili oko 160 miliona KM u odnosu na budžet za 2007. godinu), koja su bila posljedica 
povećanih prihoda od indirektnih poreza (ukoliko se uporedi budžet Vlade FBiH za 2008. i za 2007. 
godinu, prihodi od indirektnih poreza su viši čak 33% ili oko 318 miliona KM, a uglavnom su bila usmjer-
ena na transfere za socijalne kategorije (povećanje od skoro 180 miliona KM), otplate duga (došlo je 
do povećanja od 105 miliona KM ili 44,5%, koji se odbrimdijelom odnosi na unutrašnji dug za koji je u 
budžetu za 2009. godinu planirano skoro 100 miliona KM, uključujući otplate po osnovu stare devizne 
štednje, u odnosu na oko 80 miliona KM u 2007. godini), i primanja uposlenih (povećanje od oko 22% ili 
36 miliona KM u odnosu na 2007. godinu).

2008. godini su obiležili problema sa likvidnosti budžeta Vlade FBiH, usljed nerealnog planiranja 
prihodovne strane (uključujući planirani prijenos suficita iz 2007. godine od oko 150 milion KM, koji 
nije zabilježen u konačnom izvještaju o izvršenju za 2007. godinu) i povećanja broja osoba uvedenih 
u prava za primanje pomoći iz budžeta Vlade FBiH.
Imajući u vidu gore navedeno  te očekivanu stabilizaciju prihoda od indirektnih poreza u 2009. godini 
(usljed predviđenog smanjenja prihoda od carina zbog potpisivanja SSP, te projiciranog smanjenja rasta 
uvoza i potrošnje usljed uticaja  međunarodne ekonomske krize, između ostalog), nakon tri godine izn-
imno jakog rasta, ukupan budžet FBiH za 2009. godinu je u odnosu na rebalansirani budžet iz prethodne 
godine smanjen za 233 miliona KM ili 12,7%, što je rezultat najavljivane restriktivne fiskalne politike 
odnosno smanjenja i racionalizacije javne potrošnje u FBiH. Iako je budžetski proces pripreme budžeta 
za 2009. godinu kasnio usljed dugotrajnog procesa svođenja velikih budžetskih zahtjeva u okvire realnih 
projiciranih prihoda, budžet FBiH za 2009. godinu usvojen je na kraju decembra 2008. godine zajedno 
sa zaključcima Zastupničkog doma i Parlamenta FBiH kojim se Vlada FBiH zadužuje da pripremi i izvrši 
rebalans budžeta u aprilu 2009. godine u slučaju potrebe, a nakon analize podataka o izvršenju budžeta 
za prvi kvartal 2009. 

Budžet republike srpske za 2009.

Za razliku od budžeta Vlade FBiH, budžet Vlade RS za 2009. godinu pokazuje dalji porast – ukupno 
povećanje iznosi skoro 425 miliona ili 35,7% u odnosu na budžet za 2007. godinu, a uglavnom kao re-
zultat povećanih prihoda od indirektnih poreza (ukoliko se uporedi budžet Vlade RS za 2009. godinu i 
budžet za 2007. godinu, bilježi se rast prihoda od indirektnih poreza od 30,7% ili oko 257 miliona KM), 
koji su najvećim dijelom iskorišteni za povećanje primanja uposlenih (povećanje od 54,8% ili 218 miliona 
KM u odnosu na 2007. godinu) i povećanje transfera (oko 159 miliona KM u odnosu na 2007. godinu, od 
čega ukupno povećanje grantova pojedincima iznosi 24,7% ili oko 50 miliona KM, a ukupno povećanje 
subvencija oko 49% ili oko 51 milion KM).

U toku 2008. godine, Vlada RS je izvršila rebalans budžeta (treći u posljednje tri godine), kojim je budžet 
povećan za 75 miliona KM u odnosu na na prvobitno usvojeni budžet za 2008. godinu. S prihodovne 
strane prihodi od indirektnih poreza uvećani su za 44 miliona KM ili 4%, prihodi od poreza na dohodak 
povećani su za 28 miliona KM ili 23%,  a prihodi od poreza na dohodak uvećani su za 24 miliona KM ili 
25% u odnosu na prvobitno usvojeni budžet za 2008. godinu14. Unutar finansiranja planirane primljene 

13  Uporedni tabelarni pregled usvojenih budžeta sva tri nivoa dat je u Tabeli  u Prilogu

14  Do povećanja prihoda od direktnih poreza došlo je usljed novih novih zakonskih rješenja u ovoj oblasti.

otplate duga su smanjene za 18 miliona KM ili 45%, a planirani krediti smanjeni za 11 miliona ili 46% u 
odnosu na prvobitno usvojeni budžet za 2008. godinu.

Sa rashodovne strane, rebalansom su povećane plate i naknade za 94 miliona KM, materijalni troškovi su 
smanjeni za 8 miliona KM, transferi pojedincima su povećani za 29 miliona KM, subvencije preduzećima su 
povećane za 24 miliona KM, dok su smanjeni ostali rashodi.
Budžet Vlade RS za 2009. godinu iznosi 1.670 miliona KM, što predstavlja povećanje od 11% ili 170 miliona 
KM u odnosu na prvobitni budžet Vlade RS za 2008. godinu, odnosno povećanje 6% ili 95 miliona KM u 
odnosu na rebalans budžeta Vlade RS za 2008. godinu.

Budžet institucija bih za 2009. godinu

I ove godine je došlo do kašnjenja u usvajanju budžeta Institucija BiH, iako je Fiskalno vijeće počelo sa 
radom i donijelo odluku o visini državnog budžeta i sredstvima od indirektnih poreza za finansiranje 
Institucija BiH u novembru 2008. godine (vidi dio izvještaja koji se odnosi na rad Fiskalnog vijeća BiH u 
2008. godini). Dok su budžeti entitetskih vlada usvojeni prije isteka 2008. godine, budžet Institucija BiH 
je usvojen tek krajem januara 2009. godine 

Kao i budžet Vlade RS, i budžet Institucija BiH za 2009. godinu pokazuje daljnji porast, te je ukupno 
povećanje budžeta Institucija BiH za 2009. godinu skoro 282 miliona ili 37,6% u odnosu na budžet za 
2007. godinu, a uglavnom kao rezultat povećanih prihoda od indirektnih poreza. Ukoliko se uporedi 
budžet Institucija BiH za 2009. godinu i budžet za 2007. godinu, bilježi se rast prihoda od indirektnih 
poreza od 14,1% ili oko 90 miliona KM, što je ipak znatno manje povećanje ovih prihoda u odnosu na 
budžete entitetskih vlada. Na povećanje budžeta je uticalo i znatno povećanje neporeskih prihoda (uko-
liko se uporedi budžet Institucija BiH a za 2009. godinu i budžet za 2007. godinu, bilježi se rast prihoda 
od neporeskih od 82% ili oko 70 miliona KM), te posebno usljed činjenice da je u 2009. godini planirano 
finansiranje iz prenesenih suficita iz prethodnih godina u iznosu od 102 miliona KM. 

Ovo povećanje prihoda i finansiranja u posljednje tri godine na nivou Institucija BiH najvećim dijelom 
je iskorišteno za povećanje primanja uposlenih (povećanje od 48,6% ili 235 miliona KM u odnosu na 
2007. godinu), povećanje materijalnih troškova (oko 66% ili 77 miliona KM u odnosu na 2007. godinu), te 
povećanje kapitalnih izdataka za 40,7% ili 14 miliona KM.

U toku 2008. godine, kao ni u prethodnim godinama, Institucije BiH nisu vršile rebalans. 
Budžet Institucija BiH za 2009. godinu (isključujući servisiranje vanjskog duga) iznosi 1.035 miliona KM, 
što je 12% ili 111 miliona KM više u odnosu na budžet za 2008. godinu.

I I I   C I JENE,  MONETARNI I  F INANSI JSKI  SEKTOR

Cijene

U BiH je tokom 2008. godine zabilježena najveća inflacija u posljednjih pet godina podstaknuta snažnim 
rastom cijena sirove nafte kao i hrane na svjetskom tržištu. Prosječna godišnja inflacija u BiH mjerena 
CPI indkeskom iznosila je 7,4% u 2008. godini. Najveći rast cijena su ostvarile prvenstveno kategorije: 
hrana i bezalkoholna pića (12,1%), stanovanje i energenti (8,5%) i transport (11,2%) koje čine oko 50% 
strukture CPI indeksa.

Kako je poznato nivo cijena u BiH je u direktnoj korelaciji sa svjetskim cijenama. Uticaj svjetskih cijena 
na cijene u BiH je bio najsnažniji u P1 2008., da bi se u julu uvezeni inflatorni pritisci počeli smanjivati. 
Naime, svjetske cijene nafte su polovinom godine dostigle svoj vrhunac, tačnije u mjesecu julu od 133,915 
$/barel, nakon čega je došlo do stabilizacije cijena ovog energenta koja je u decembru iznosila svega 41,5 
$/barel. Slično je zabilježeno i sa cijenama hrane16 koje su prvoj godini imale snažan rast. 

Osim direktnog uticaja poskupljenje naftnih derivata i hrane je imalo i indirektne uticaje na rast 
potrošačkih cijena u BiH kroz poskupljenje onih dobara i usluga u čijoj proizvodnji naftni derivati i hrana 
imaju važnu komponentu (prvenstveno transportne usluge, komunalne usluge, restoranske usluge i sl.). 
Koliki je uticaj pojedinih kategorija dobara i usluga na ukupnu inflaciju u BiH pokazuje grafikon ispod.

15  Izvor podatka IMF database.

16  Cijena hrane je u mjesecu junu porasla za čak 44% g/g, dok se u decembru smanjila za 18%. g/g. Izvor: IMF database.

Grafikon 17: Dinamika in acije u BiH (g/g) – struktura CPI indeksa u BiH

Izvor: Agencija za statistiku BiH

U okviru kategorije hrane i bezalkoholnih pića najveći doprinos je imao rast cijena žitarica sa 
godišnjom stopama promjene od 17,8%, hljeba i proizvoda od brašna od 23%, mesa 8,4%. Ove tri pod-
kategorije čine polovinu strukture indeksa hrane. Bitno je napomenuti da se smanjenje svjetskih cijena 
hrane značajnije odrazilo na domaće cijene hrane tek krajem trećeg i u četvrtom kvartalu 2008. godine, 
zbog čega je ova kategorija zadržala visoku prosječnu godišnju stopu rasta cijena (13%). Kategorija ulja i 
masti je takođe imala zapažen prosječni godišnji rast (40%) da bi u posljednjem kvartalu, tačnije u de-
cembru zabilježila pad cijena od 0,5% g/g. Rast cijena voća i povrća je takođe značajno usporen krajem 
2008. godine u odnosu na prvu polovinu godine. Tako je povrće pojeftinilo za 5% u K4 2008. (g/g), dok je 
cijena voća u istom periodu porasla za 8%.

Stanovanje i energenti kao druga najveća kategorija u okviru CPI indeksa, je naveći rast cijena zabilježila 
kroz podkategorije tečnih goriva i gasa. Naime, cijena tečnog goriva nakon rekordnog porasta od 42% g/g 
u julu 2008. godine je u decembru rasla 1,4% (g/g). Takođe cijena gasa u BiH je tokom 2008. godine dva 
puta značajno mijenjala u skladu sa kvartalnim izmjenama svjetskih cijena gasa: u aprilu kada je cijena 
gasa u BiH porasla za 20% g/g, te u novembru za 43% g/g. Nakon najavljenog poskupljenja električne 
energije u januaru 2008. godine cijena ove kategorije je imala sezonski karakter (poskupljenje u aprilu 
i pojeftinjenje u oktobru). Time je cijena ovog energenta u 2008. godini u prosjeku bila veća za 8% u 
odnosu na 2007. godinu.

Koliki je uticaj cijene nafte na svjetskom tržištu na BH cijene najbolje pokazuje kategorija transporta. 
Cijena naftnih derivata – benzina u BiH je pratila kretanje cijena nafte na svjetskom tržištu, dostigavši 
najveći rast u julu (28% g/g) da bi u decembru bila smanjena za 10,5% g/g. Međutim snažan rast ovog en-
ergenta iz P1 2008. je doprinijeo da prosječan godišnji rast ove kategorije bude znatno visok (14,7%) kao i 
cijena transportnih usluga (16%).

Indirektan uticaj povećanja cijena hrane se odrazio i na kategoriju restorana i hotela. Ugostiteljske us-
luge su u prosjeku bile skuplje za 8% u 2008. godini u odnosu na 2007. 

Sve ostale kategorije u strukturi CPI indeksa su zabilježile nešto skromniji rast cijena u odnosu na 
pomenute proizvode i usluge.

Jedina kategorija koja je tradicionalno ostvarila pad indeksa potrošačkih cijena je odjeća i obuća (2% 
g/g), ali mali udio ove kategorije u ukupnom CPI indeksu (6%) nije imao velikog uticaja na opšti nivo 
cijena u BiH. 

Poređenjem prosječne godišnje infl acije u BiH za zemljama u okruženju vidno je da je infl acija u BiH bila 
značajno veća u odnosu na infl aciju u EU. Međutim bitno je napomenuti da je udio hrane u strukturi 
CPI indeksa u BiH mnogo veći nego u EU (udio hrane i bezalkoholnih pića u BiH je oko 33% dok je u EU 
gotovo dvostruko manji).

Grafikon 18: Poređenje prosječne godišnje in acije mjerene CPI indeksom sa zemljama u okruženju (u %)

Izvor: Agencije za statistiku posmatranih zemalja

Razvoj monetarnog sektora u BiH

Ukupna vrijednost deviznih rezervi Centralne banke BiH na kraju 2008. godine iznosi 6,3 milijarde KM. U 
poređenju sa istim periodom prethodne godine devizne rezerve su zabilježile smanjenje od 6% ili za 402,8 
miliona KM. Usporenje rasta deviznih rezervi prisutno je bilo tokom cijele godine, sa izuzetkom tokom trećeg 
kvartala kada su zabilježile blagi porast (jedino tokom K3 kvartalna stopa rasta je bila pozitivna : 4,7%). 
Navedeno usporenje rasta deviznih rezervi posljedica je prije svega pogoršanja u spoljnotrgovinskoj razmjeni 
u 2008. godini.

Izvor: Agencije za statistiku posmatranih zemalja

Grafikon 19: Devizne rezerve Centralnih banaka iz okruženja

Izvor: Centralne banke država iz okruženja

Devizne rezerve plasirane su najvećim dijelom u vidu depozita kod stranih banaka u iznosu od 4,7 mili-
jardi KM ili 75% ukupnog iznosa deviznih rezervi. Kod ove kategorije deviznih rezervi prisutno je sman-
jenje udjela u odnosu na prethodnu godinu od 14 procentnih poena. Ovo smanjenje udjela depozita kod 
stranih banaka jeste rezultat povlačenja novačnih sredstava sa depozita i njihovo investiranje u hartije od 
vrijednosti.  U tom kontekstu, investicije u hartije od vrijednosti na kraju 2008. godine iznose 1,3 mili-
jardi KM, što je povećanje u odnosu na kraj 2007. od skoro 700 miliona (sa učešćem od 20,7%).

Krajem 2008. godine, iako smanjen, nivo bruto deviznih rezervi bio je dovoljan za fi nansiranje 4,3 mjeseci 
prosječnog uvoza BiH, što je zadovoljavajući koefi cijent sa aspekta fi nansijske stabilnosti.17

Ovakvo kretanje deviznih rezervi (smanjenje) dovelo je do značajnog usporenja rasta najšireg novčanog 
agregata novca u širem smislu (M2)18 na kraju 2008. godine. Ukupan iznos M2 na kraju 2008. godine 
je iznosio 12,8 milijardi KM, što je više za  526,3 miliona KM u odnosu na kraj 2007. godine. Rast M2 je 
tokom prvih devet mjeseci je bio ujednačen, ali u zadnjem kvartalu je prisutno značajnije usporenje, koje 
se odrazilo na ukupno kretanje ovog agregata. Naime, promjena rasta novačane mase desila se tokom 
oktobra mjeseca, mjeseca kada se fi nansijska kriza počela osjaćati i u BiH, i u tom periodu je zabilježena 
je negativna stopa rasta od -5%. Ukupan rast M2 na kraju 2008. godine je iznosio svega 4,3%.

Iako su se devizne rezerve smanjile, novačana masa je nastavila svoj rast, iako znatno sporije. Ovo je bilo 
moguće uslijed  promjena u kretanju rezervnog novca (monetarne baze- M0)19 i novčanog multiplika-
tora20.

17  Koefi cijent pokazuje da se 4,3 mjeseca uvoza može fi nansirati deviznim rezervama CBBiH, u slučaju fi nansiranja defi cita tekućeg računa. Prema teoriji 
međunarodne trgovine ukupne devizne rezerve bi trebale pokrivati najmanje 3 mjeseca prosječnog uvoza.

18  M2- (novac u širem smislu) se sastoji od transakcijskog novca (M1) i kvazi novca (QM). 

19  M0- (rezervni novac ili monetarna baza) se sastoji od gotovine izvan monetarnih vlasti, depozita banaka kod monetarnih vlasti i ostalih depozita kod mon-
etarnih vlasti.

20  Novčani (monetarni multiplikator-m) predstavlja koefi cijent koji pokazuje koliko se mijenja novčana masa shodno određenoj promjeni u monetarnoj bazi.

Izvor: Centralne banke država iz okruženja

Grafikon 20: Odnos kretanja deviznih rezervi i novčane mase

Izvor: Centralna banka BiH

Ako se posmatra kretanje M0 kroz cijelu 2008. godinu, uočava se da je u prvoj polovini godine uspo-
rio svoj rast, a da u drugoj polovini godine dolazi i do negativnog  rasta. Tako da na kraju 2008. godine 
on dostiže nivo od 5,7 milijardi KM, što je manje za 525 miliona KM u odnosu na kraj 2007. godine. 
Godišnja stopa rasta ovog agregata iznosi -8,4%.  Na promjene rezervnog (primarnog) novca tokom 
godine najviše uticaja su imale promjene u obaveznim rezervama banaka. Ovakvo kretanje rezervnog 
novca, pored kretanja deviznih rezervi i novčanog multiplikatora, velikim dijelom je dovelo do usporenja 
rasta novčane mase.

U isto vrijeme novčani multiplikator je pratio trend blagog porasta tokom cijele godine, sa usporenjem 
tokom posljednjeg mjeseca. Novčani multiplikator (m) monetarnog agregata M2 na kraju  godine iznosi 
2,240. Na ovakvo kretanje novčanog multiplikatora uticale su promjene u ukupnom iznosu obaveznih 
rezervi, kao i mijenjanja njihovih stopa tokom godine, kao i smanjenja udjela rezervi u ukupnim depoz-
itima komercijalnih banaka u odnosu na isti period prethodne godine- jer su ukupne rezerve rasle sporije 
od depozita.Takođe, na blagi rast novčanog multiplikatora uticale su i promjene koefi cijenta sklonosti 
držanja gotovine (cr- odnos između gotovog i depozitnog novca). Ovaj koefi cijent tokom cijele godine 
ukazuje kako se udio gotovine u depozitima smanjuje, i on ujedno predstavlja i pokazatelj sigurnosti u 
bankarski sistem.

Izvor: Centralna banka BiH

Grafikon 21: Kretanje zvaničnog M2 i potencijalni M2 za zakonski minimum rezervi

Izvor: Centralna banka BiH

Transakcijski novac ili novac u užem smislu (M1) na kraju godine dostiže nivo od oko 6 milijardi KM, 
što je za 165,5 miliona manje u odnosu na kraj 2007. godine. Kod ovog novčanog agregata usporenje 
rasta je bilo prisutno tokom cijele godine i na kraju godine M1 bilježi pad od 2,7%. Ako se posmatra kre-
tanje ovog agregata kroz kvartale uočava se da je najvećim dijelom do usporenja došlo tokom zadnja tri 
mjeseca.  Do usporenja rasta, odnosno do negativne stope rasta najvećim dijelom je došlo uslijed kretanja 
depozita po viđenju u domaćoj valuti- kao vodeće komponente M1, koji su cijele godine usporavali svoj 
rast. Isti trend je pratila i druga komponenta M1, odnosno, gotovina izvan banaka. 

Sa druge strane štedna kategorija novčane mase, kvazi novac (QM) tokom prvih devet mjeseci zabilježila 
je nešto snažniji porast, koji se značajnije smanjuje tokom zadnja tri mjesca 2008. godine. Tako da na 
kraju posmatranog perioda oni dostižu nivo od 6,8 milijardi KM što je za 691,8 miliona KM ili 11,4% više 
u odnosu na kraj istog perioda prethodne godine. Na ovakvo kretanje najviše uticaja su imali oročeni i 
štedni depoziti u stranoj valuti, koji su snažnije rasli u odnosu na ostale kategorije kvazi novca. U isto 
vrijeme, usporenju kvazi novca doprinijeli su i depoziti po viđenju u stranoj valuti čiji rast se smanjio za 
15,6 proecentnih poena u zadnja četiri mjeseca 2008. godine.

Pokrivenost novčane mase (M2) sa bruto deviznim rezervama je iznosila 49,3%, a pokrivenost rezervnog 
novca (M0) direktno kreiranog od CBBiH, 110,4%, što zadovoljava kriterije stabilnog valutnog odbora.

Na kraju 2008. godine ukupna sredstva za održavanje obavezne rezerve su se smanjila za 492,2 miliona 
KM u odnosu na isti period prethodne godine, čime su postigli negativnu godišnju stopu rasta od -13,6%.

Centralna banka je 1. januara 2008. godine povećala stopu obavezne rezerve na 18%, s ciljem usporavanja 
kreditne ekspanzije. Upravno vijeće CBBiH je 14. oktobra donijelo odluku o smanjenu  stope obavezne 
rezerve na 14%, da bi se obezbijedila dodatna likvidnost komercijalnih banaka u BiH. Ova odluka stupila 
je na snagu istog dana. Kao mjera zaštite od negativnih efekata svjetske fi nansijske krize, obezbjeđivanja 
dodatne likvidnosti komercijalnih banaka i stimulisanja banaka na veće kreditne aktivnosti u zemlji i 
podsticaja jačanja privrednih aktivnosti CBBiH je 18. decembra 2008. godine donijela odluku o primjeni 
diferenciranih stopa obavezne rezerve, koja će stupiti na snagu od 1. januara 2009. godine. Ovom odlu-
kom stopa obavezne rezerve na depozite oročene do jedne godine ostaće nepromijenjena, dakle 14%, dok 
će se stopa obavezne rezerve na depozite koji su oročeni na period duži od jedne godine smanjiti na 10%. 

Bez obzira na ove promjene tokom 2008. godine,  komercijalne banke nisu imale problema sa zadovol-
javanjem stope obavezne rezerve jer one u prosijeku drže više sredstava kod Centralne banke, od onog 
koji je zakonom propisan (oko 29%). Međutim, ovaj višak sredstava po osnovu OR koji banke drže kod 

Izvor: Centralna banka BiH

CBBiH se tokom cijele godine smanjivao i u odnosu na kraj prethodne godine se smanjio za 18,3 procent-
nih poena (na kraju 2007. višak sredstava po osnovu OR je iznosio 47,2%).  Prosječna godišnja stopa koju 
komercijalne banke drže kod CBBiH u odnosu na depozitnu bazu iznosila je 21%. 

Bankarski sektor u BiH

Krediti i aktivne kamatne stope

Iako je u prvoj polovini 2008. godine nastavljen trend rasta ukupnih kredita iz prethodne godine, stopa 
rasta kredita do kraja godine ipak je usporila za 6,8 postotnih poena u odnosu na 2007. godinu i iznosila 
21,7%. Iznos ukupnih kredita na kraju 2008. godine dosegao je razinu od 14,6 mlrd. KM. Do usporene 
kreditne ekspanzije došlo je zbog usporavanja rasta kredita dvjema najvećim kategorijama - krediti 
stanovništvu i krediti poduzećima – u zadnjim mjesecima 2008. godine. Negativna zbivanja na svjets-
kim fi nancijskim tržištima i njihove posljedice počele su se osjećati u BiH početkom zadnjeg kvartala 
2008. godine. Da bi zaštitile svoje poslovanje banke su posegnule za strožijom politikom kreditiranja i 
povećanjem kamatnih stopa. S druge strane, vjerojatno je došlo i do slabljenja tražnje za kreditima jer 
ni građani ni poduzeća ne znaju što mogu očekivati od budućnosti i kako će se svjetska fi nancijska kriza 
odraziti na BH ekonomiju.

Grafikon 22: Struktura i stope rasta kredita u bankarskom sektoru BiH

Izvor: Centralna banka BiH

Uglavnom, krediti poduzećima u 2008. godini rasli su godišnjom stopom od 24,4% i na kraju godine 
iznosili 7,4 mlrd. KM. Krediti stanovništvu rasli su godišnjom stopom od 17,7% što predstavalja smanjen-
je od 12,2 postotnih poena u odnosu na prethodni period. Iznos kredita dati stanovništvu na kraju 2008. 
godine bio je 6,7 mlrd. KM i veći je za milijardu u odnosu na 2007.

Krediti općoj vladi zabilježili su najveći rast i to po stopi od 107,1% g/g. Da kraja 2008. godine dostigli  su 
iznos od 264,1 mil. KM.  Međutim, učešće ovih kredita u ukupnim kreditima veoma je mali (1,8%), tako 
da je i doprinos rastu izuzetno skroman (1,1%). Rastu kredita u ovoj kategoriji doprinijeli su krediti vla-
dama entiteta, najvjerojatnije krediti FBiH, koja je u 2008. godini imala ozbiljnih fi nancijskih problema, 
što se i očitovalo na stanju depozita vlada entiteta (zabilježena je negativna stopa rasta od 27,1% g/g).

Ukupni plasmani21 privatnim nefi nancijskim poduzećima do kraja 2008. godine narasli su na iznos od 7,7 
mlrd. KM, što je povećanje od 1,3 mlrd. KM u odnosu na prethodnu godinu. Stopa rasta ukupnih plas-
mana nešto je sporija u odnosu na 2007. godinu, jer su u gotovo svim sektorima zabilježene sporije stope 
rasta, s tim da je kod dva sektora zabilježen i negativni rast. Plasmani industriji22 padali su godišnjom 
stopom od 20,6%, dok su plasmani energetskom sektoru padali godišnjom stopom od 51,2%.

S druge strane, najveći doprinos rastu ukupnim plasmanima privatnim nefi nancijskim poduzećima dali 
su plasmani sektoru rudarstva čije se i učešće povećalo na 20,6%. Iznos plasmana ovom sektoru dosegao 
je 1,59 mlrd. KM. Snažan rast plasmana imao je i sektor poljoprivrede (50,0% g/g), sektor uslužnih djelat-
nosti kao što su turističke usluge i ugostiteljstvo (64,1% g/g), i poduzeća koja se bave trgovinom nekret-
ninama (87,7% g/g). Plasmani sektoru trgovine iznosili su 2,91 mlrd. KM na kraju godine. Iako se učešće 
ovih plasmana smanjilo u 2008. godini, sektor trgovine i dalje ima najveće učešće u ukupnim plasmanima 
poduzećima (37,7%).

Grafikon 23: Struktura plasmana privatnim nefinancijskim poduzećima (u tisućama KM)

Izvor: Agencija za bankarstvo FBiH i RS

21  Kategorija ukupnih plasmana je širi pojam od ukupnih kredita jer obuhvaća pored ukupnih kredita i sve ostale plasmane, kao što su oročena sredstva kod 
ino banaka, plasmani drugim bankama, vrijednosnice, investicije u nekonsolidirana poduzeća, kamate i naknade, avanse i odgođeno plaćanje.

22  Ukupni krediti sektora industrije u BiH su izračunati zbrajanjem kategorija krediti rudarstvu i industriji RS i ostali krediti (koji ukuljučuju kredite industriji) u 
FBIH. Pretpostavlja se da krediti rudarstvu u RS zauzimaju veoma mali postotak u kategoriji kredita rudarstvu i industriji u RS.

Izvor: Agencija za bankarstvo FBiH i RS

Struktura kredita stanovništvu prema namjeni nije se bitnije mijenjala u 2008. godini, odnosno nastavljen 
je trend iz prethodnih godina. I dalje daleko najveće učešće imaju potrošački krediti (64,4%), zatim slijede 
stambeni krediti i krediti za ostale djelatnosti (poljoprivreda, mali biznis itd.)

Promatrajući aktivne kamatne stope godinu na godinu, kod većine je zabilježen trend pada. Tako su 
kamatne stope na kratkoročne kredite poduzećima u KM manje za 0,19 postotnih poena, dok su na 
dugoročne kredite manje za 0,15 postotnih poena. Kamatna stopa na kratkoročne kredite stanovništvu u 
KM smanjile su se sa 9,62% u 2007. godini na 9,53% u 2008. godini, a kod dugoročnih kredita zabilježen je 
pad od 0,20 postotnih poena (s 9,92% na 9,71%). Ove četiri kategorije aktivnih kamatnih stopa su na-
jreprezentativnije, budući da su krediti plasirani u KM najdominantnija kategorija u ukupno plasiranim 
kreditima (89,7%).

Međutim, da bi se vidjelo da li je i kako je svjetska fi nancijska kriza utjecala na kretanje kamatnih stopa 
u BiH, potrebno je promatrati kamatne stope na kredite u zadnjim mjesecima 2008. godine. Tako se 
zamjećuje da je veći rast, nego pad kamatnih stopa mjesec na mjesec 2008. godine. Do blagog povećanja 
kamatnih stopa na kredite vjerojatno je utjecalo poskupljenje izvora sredstava koja se plasiraju na BH 
tržištu, odnosno povećanje kamatnih stopa na depozite i teža dostupnost sredstava na inozemnom 
tržištu. Kamatne stope na kratkoročne kredite u KM privatnim poduzećima i udruženjima u zadnjem 
kvartalu 2008. godine veće su za 0,13 postotnih poena u odnosu na prethodni kvartal i u prosjeku su 
iznosile 7,18%, dok su na dugoročne kredite porasle za 0,15 postonih poena (sa 6,98% u K3 na 7,13% u K4 
2008.). Kamatne stope na kratkoročne kredite u KM stanovništvu smanjile su se za 0,15 postotnih poena 
u zadnjem kvartalu, međutim, na dugoročne kredite povećale su se s 9,81% u K3 na 10,62% u K4 2008.

Depoziti i pasivne kamatne stope

2008. godina završena je s negativnom stopom rasta ukupnih depozita u odnosu na 2007. godinu 
(-1,03%). Ukupni depoziti na kraju 2008. godine iznosili su 12,01 mlrd. KM, što je smanjenje u odnosu na 
prethodnu godinu od 192,9 mil. KM. Uzrok smanjenja bilo je povlačenje depozita opće vlade sredinom 
2008. godine, kao i povlačenje depozita stanovništva u zadnjem kvartalu 2008. godine. 

Grafikon 24: Struktura i stope rasta depozita u bankarskom sektoru BiH

Izvor: Centralna banka BiH

Smanjenju depozita opće vlade najviše su doprinijeli, kako je već spomenuto, problemi s likvidnošću 
s kojima se Vlada FBiH suočila tijekom 2008. godine. Depoziti opće vlade u 2008. godini padali su 
godišnjom stopom od 24,4%, a učešće u ukupnim depozitima smanjilo se u odnosu na 2007. godinu za 6 
postotnih poena (s 25,3% na 19,3%).

Iako je svjetska fi nancijska kriza imala posredan utjecaj na BH bankarski sektor i nije ozbiljnije ugrožavala 
likvidnost BH banaka, početkom zadnjeg kvartala 2008. godine došlo je do masovnog povlačenja de-
pozita stanovništva. Sve do zadnjeg kvartala depoziti stanovništva rasli su dvoznamenkastom stopom, 
da bi do kraja godine stopa rasta pala na 0,8% g/g, što je 25,2 postotnih poena manje nego u 2007. godini. 
U listopadu 2008. godine registrirana je negativna stopa rasta depozita u odnosu na prethodni mjesec 
2008. godine od 11,7%. Građani su za tih mjesec dana povukli 678,6 mil. KM. Svi zahtjevi građana bili su 
ispoštovani, tako da povjerenje u bankarski sektor nije bilo poljuljano. Likvidnost je sačuvana zahvaljujući 
praksi držanja viška sredstava iznad obvezne pričuve kod Centralne banke, strogim, pa čak i nepovoljnim 
uvjetima kreditiranja, naročito gospodarskih društava, kao i bavljenje isključivo tradicionalnim bankars-
kim poslovima.

Depoziti poduzeća na kraju 2008. godine dosegli su razinu od 3,61 mlrd. KM. Iako je stopa rasta bila 
nešto usporenija u odnosu na prethodnu godinu, ovaj sektor nisu zahvatila povlačenja depozita u mjeri 
koja je zabilježena kod sektora stanovništva.

U 2008. godini došlo je do blagog pada većine pasivnih kamatnih stopa (promatrajući g/g). Kamatne 
stope na oročene i štedne depozite privatnim poduzećima u KM manje su za 0,33 postotnih poena u 
odnosu na 2007. godinu i u prosjeku su iznosile 3,21%. Ista kamatna stopa za kategoriju stanovništvo 
na kraju 2008. godine u prosjeku je iznosila 3,49%. Kamatne stope na depozitu po viđenju za privatna 
poduzeća su se povećale za 0,02 postotnih poena i u prosjeku iznosile 0,33%, dok se za stanovništvo ova  
stopa smanjila za 0,03 postotnih poena i iznosila 0,35%.

Međutim, promatrajući kamatne stope na depozite u dva zadnja kvartala 2008. godine, može se zaključiti 
da je kretanje bilo slično kao i kod aktivnih kamatnih stopa, odnosno da je kod većine pasivnih kamatnih 
stopa zabilježen blagi rast, vjerojatno da bi se zaustavilo povlačenje depozita.

Grafikon 25: Prosječne kamatne stope u bankarskom sektoru BiH (u %)

Izvor: Centralna banka BiH

Smanjenje ukupnih depozita u 2008. godini i nastavak rasta ukupnih kredita doveli su do smanjenja 
pokrivenosti kredita depozitima. Dok je pokrivenost u 2007. godini iznosila 101,5%, odnosno iznos uku-
pnih depozita premašio je ukupne kredite, u 2008. godini pokrivenost ukupnih kredita depozitima pala je 
na 82%. Ukupno plasirani krediti premašili su ukupne depozite za 2,55 mlrd. KM. Ovo je najvjerojatnije 
razlog smanjenja aktive u iznosu od 447 mil. KM. Također, na strani pasive došlo je do stvaranja novih 
obveza prema inozemstvu, najvjerovatnije uzimanja novih zajmova kako bi se ta sredstva plasirala na BH 
tržištu.

Tržište kapitala

Berze u BiH

Ukupna tržišna kapitalizacija23 Sarajevske i Banjalučke berze (SASE i BLSE) iznosila je na dan 31. decem-
bar 2008. godine 11,5 milijarde KM, što predstavlja smanjenje od 50,74% u poređenju s istim periodom u 
2007. godini ili 40,47% sa istim peridom u 2006. godini.

Grafikon 26: Tržišna kapitalizacija SASE i BLSE za period  2003 - 2008 . godina

Izvor: FEAS- Federation of the Euro-Asian Stock Exchanghes

Ovakav pad kapitalizacije rezultat je prije svega značajnog i kontinuiranog pada cijena dionica i pro-
meta na Sarajevskoj i Banjalučkoj berzi u 2008 godini. Pored utjecaja globalne krize na tržište kapitala je 
utjecalo i niz domaćih faktora. 

Sporo provođenje ekonomskih reformi, nedonošenje odluke o nastavku privatizacije i prodaje državnog 
kapitala putem  berze i kašnjenje sa reformom penzionog osiguranja su takođe utjecali na slabe rezultate 
berze. 

23   Kapitalizacija – zbir produkata cijena dionica i obima dionica kojima se trgovalo na berzama; 

Izvor: FEAS- Federation of the Euro-Asian Stock Exchanghes

Zbog nestabilnosti tržišta kapitala Agencija za privatizaciju u Federaciji (APF) BiH je odgodila sve ranije 
zakazane prodaje dijelove državne imovine putem Sarajevske berze vrijednosnih papira (SASE).

Grafikon 27: Pad tržišne kapitalizacije berzi u regionu u 2008 . godini

Izvor: FEAS- Federation of the Euro-Asian Stock Exchanghes

Prema podacima FEAS24 ukupna tržišna kapitalizacija u Bosni i Hercegovini u regionu je po ostvarenim 
vrijednostima ispred Crnogorske i Makedonske berze. Poredeći sa  periodom od prošle godine pozicije Bosne 
i Hercegovine i ostalih zemalja po ostvarenoj kapitalizaciji se nisu mijenjale, što pokazuje da je svjetska 
ekonomska kriza zahvatila cijeli region.

Berzanski indeksi

Indeksi investicijskih fondova Sarajevske i Banjalučke berze (BIFX i FIRS)25 bilježili su konstantan 
pad u  2008. godini. 
BIFX je na kraju 2008 godine zabilježio vrijednost od 2137,15 indeksnih poena, što predstavlja pad za 4.407,38 
indeksnih poena ili pad od 67,37% u odnosu na vrijednost na kraju 2007 godine. 
FIRS je početkom godine imao vrijednost 6618 indeksnih poena nešto veće vrijednosti od BIFX da bi sredinom 
februara počeo bilježiti veći pad u odnosu na BIFX. Na kraju godine je dostigao vrijednost 1.581,58 poena 
što predstavlja ukupan pad za 5.036,76 indeksnih poena odnosno za 76,10% u odnosu na vrijednost u istom 
periodu 2007. godine.

24  Federation of the Euro-Asian Stock Exchanghes

25  Indeksi obje berze izračunati su na osnovu prosječne cijene dionica  najuspješnijih investicijskih fondova u slučaju Sarajevske berze (BIFX) i Banjalučke berze 
(FIRS). 

Izvor: FEAS- Federation of the Euro-Asian Stock Exchanghes

Grafikon 28: Indeksi investicijskih fondova sarajevske i banjalučke berze (BIFX i FIRS)

Izvor: SASE i BLSE statistika;

Potpuno identičnu sliku kretanja na BH berzama vidimo i kroz reprezentativne indekse Sarajevske i 
Banjalučke berze SASX-10 i BIRS, ERS-10 koji predstavljaju kretanje cijena dionica  najuspješnijih 
kompanija listiranih na te dvije berze26.
U periodu 31.12.2007. do 31.12.2008. godine vrijednost SASX-10 opala je sa 3.685 na 1234 indeksna poena, 
što predstavlja pad za 66,52%.  U istom periodu, oba indeksa Banjalučke berze BIRS i ERS-10 su ostvarila pad.  
BIRS je zabilježio pad od 1536 ineksnih poena tj. za 60%, dok je ERS-10 ostvario rekordan pad vrijednosti od 
2.490 poena tj. za 76,18%  te pao ispod početne vrijednosti rada berze na 778 poena.

26  U sastav SASX-10 ulaze: JP “Elektroprivreda BiH” d.d. Sarajevo, “BH-Telecom” d.d. Sarajevo, Energoinvest d.d. Sarajevo, Fabrika Duhana Sarajevo d.d. 
Sarajevo, Energopetrol d.d. Sarajevo, “Bosnalijek” d.d. Sarajevo, Šipad Komerc d.d. Sarajevo, Sarajevo Osiguranje d.d. Sarajevo, Hidrogradnja d.d. 
Sarajevo, IK Banka d.d. Zenica

U sastav ERS-10 ulaze: Elektrodistribucija a.d. Pale, Elektrokrajina a.d. Banja Luka, Elektrohercegovina a.d. Trebinje, Elektro - Bijeljina a.d. Bijeljina, Elektro Doboj 
a.d. Doboj, Hidroelektrane na Drini a.d. Višegrad, Hidroelektrane na Vrbasu a.d. Mrkonjić Grad, Hidroelektrane na Trebišnjici a.d. Trebinje, RiTE Gacko 
a.d. Gacko, RiTE Ugljevik a.d. Ugljevik

U sastav BIRS ulaze: Birač a.d Zvornik, Banjalučka pivara a.d. Banja Luka, Boksit a.d. Milići, ZTC Banja Vrućica a.d. Teslić, Hemijska industrija destilacije a.d. 
Teslić, Elektrodistribucija a.d. Pale, Elektrokrajina a.d. Banja Luka, Elektrohercegovina a.d. Trebinje, Elektro - Bijeljina a.d. Bijeljina, Elektro Doboj a.d. 
Doboj, Hidroelektrane na Drini a.d. Višegrad, Hidroelektrane na Vrbasu a.d. Mrkonjić Grad, Hidroelektrane na Trebišnjici a.d. Trebinje, Jelšingrad livnica 
čelika a.d. Banja Luka, Kosig Dunav osiguranje a.d. Banja Luka, Metal a.d. Gradiška, Mira a.d. Prijedor, Nova banka a.d. Banja Luka, Prijedorputevi a.d. 
Prijedor, Rafi nerija ulja a.d. Modriča.

Grafikon 29: (SASX-10 i BIRS) i indeks preduzeća iz sistema Elektroprivrede RS-a (ERS-10)

Izvor: SASE i BLSE statistika

Ukupan promet

U 2008. godini na Sarajevskoj i Banjalučkoj berzi (SASE i BLSE) ostavaren je ukupan promet od 752 mil-
iona KM što je smanjenje za 1.264 miliona KM ili što predstavlja samo 37,29% prometa u 2007. godini. 

Grafikon 30: Ukupan promet na SASE i BLSE

Izvor: SASE i BLSE statistika

Grafikon 31: Ukupan promet u BiH 2008 . godine po mjesecima

Izvor: SASE i BLSE statistika

Nakon veoma lošeg ostvarenog prometa u 8. mjesecu  na Sarajevskoj berzi, kada je ostvaren pad prome-
ta od (-53% u odnosu na promet u augustu prošle godine) došlo je od umjerenog rasta  prometa prometa 
na SASE uzrokovane povratom interesovanja investitora za SASE najavom predstojeće privatizacije fi rmi 
u državnom vlasništvu „BH Telekoma“ d.d. Sarajevo i „Fabrike duhana Sarajevo“ d.d. Sarajevo. 

Zbog toga je SASE u 2008. godini  ipak uspjela da zadrži udio od 63,43% od ukupnog prometa na BH 
berzama, što iznosi 477 miliona KM (pad od 62,56%). 

Najveći promet na Slobodnom tržištu u 2008. godini ostvaren je sa dionicama emitenta „Intesa Sanpaolo 
Banka“ d.d. Sarajevo uiznosu od 44.983.715,40 KM. Na drugom mjestu po ostvarenom prometu nalazi 
se emitent „ABS banka“ d.d. Sarajevo sa iznosom od 40.779.406,74 KM. Treće i četvrto mjesto zauzimaju 
„Fabrika duhana Sarajevo“ d.d. Sarajevo sa prometom od 20.165.133,79 KM, te „Ingram“ d.d. Srebrenik 
sa ostvarenim prometom u iznosu od 19.370.140,33 KM.Veliko interesovanje investitora vladalo je i za 
dionicama emitenta „BH Telecom“ d.d. Sarajevo, čijim se dionicama trgovalo u iznosu od 17.753.579,82 
KM.

Promet na Banjalučkoj berzi je iznosio 275 miliona KM ili 36,6% od ukupnog prometa BiH u 2008. 
godini. Pad prometa  je bilježen tokom čitave godine da bi u mjesecu novembru 2008. godine iznosio pad 
za 78,48% vrijednosti u odnosu na isti period prošle godine.U decembru se situacija popravila  sa blokov-
skom prodajom dionica NLB Razvojna AD Banka Luka u iznosu 45,5 miliona što je iznosio 80% ostvare-
nog prometa u tom mjesecu ili porats  prometa u odnosu na isti mjesec 2007. godine za 109%.

Poredeći ostvareni ukupan promet na BLSE možemo konstatovati pad prometa od 63% u odnosu na uku-
pan promet ostvaren u 2007. godini.

Kao osnovni razlog ovakvog stanja može se posmatrati globalna ekonomska kriza koja je uticala na 
povlačenje stranog kapitala sa domaćih berzi. Po prvi put u istoriji Banjalučke berze desilo se da su strani 
investitori više prodavali nego kupovali dionice i obveznice  na tržištu. Inostrani ulagači su u 2008. Go-
dini učestvovali na strani kupovine sa 40,6%, a kroz prodaju sa 41,1% učešća. 

Na SASE je taj odnos bio nešto povoljniji gdje su inostrani ulagaći učestvovali na kupovnoj strani sa 
44,25% a na prodajnoj sa 31,89%. 

Ključni faktor za prekid ovog trenda je privlačenje domaćih i stranih investitora i uvrštavanje novih 
preduzeća i njihovih dionica na tržišta. Međutim u uslovima kada je izvjesno da će narednu godinu 
karakterizirati drastično smanjenje privrednog razvoja, smanjenje obima proizvodnje sa padom izvoza i 
izvjesnim povećanjem platnog deficita te smanjenjem stranih investicija veoma je teško govoriti o novim 
investicijama i i promjeni trenda na tržištu kapitala u 2009 godini.

IV	 VANJSKI SEKTOR 

Međunarodno okruženje

Protekla godina vjerovatno će biti upamćena kao najgora godina globalne ekonomije u više desetina godina 
unazad. Ono što je počelo kao umjereno usporavanje američke ekonomije, preraslo je u punu kreditnu i 
finansijsku krizu koja se  proširila širom svijeta pogađajući i realni sektor ekonomije.
Skoro sve razvijene zemlje svijeta su ušle u recesiju, dok zemlje u razvoju, iako nisu u recesiji, bilježe 
značajno niže stope rasta od očekivanih. Obim negativnih efekata krize i njihovo trajanje je teško 
predvidjeti jer će oni biti različiti od zemlje do zemlje. 

U prvom talasu najteže su bile pogođene one grane čije je poslovanje u najvećoj mjeri zavisilo 
od kreditiranja, a to su svakako građevinarstvo, automobilska industrija, mašinska industrija i dr. 
Smanjenje obima aktivnosti u ovim granama nužno se odrazilo i na njihove dobavljače poput metalske 
industrije, industrije građevinskih materijala, hemijske industrije i energetike. Realno je očekivati da 
će se pesimizam prenijeti i na neke druge grane poput turizma, saobraćaja i trgovine. 
I dok su razvijene zemlje već početkom 2008. suočene sa opadanjem nivoa ekonomske aktivnosti 
i rastom nezaposlenosti, ekonomska kriza se u zemljama jugoistočne Evrope počela osjećati tek u 
trećem i četvrtom kvartalu 2008. 

Globalna finansijska kriza i usporavanje ekonomija kod glavnih trgovinskih partnera BiH počelo je da utiče na 
ekonomiju BiH. BDP Njemačke i Italije je u drugom polugodištu 2008. zabilježio najlošije rezultate 
u zadnjih dvadesetak godina sa značajnim padom izvoza, tražnje i potrošnje a loši rezultati će se 
prenijeti i na 2009. Susjedne zemlje - Hrvatska i Srbija su takođe imale znatno niže stope BDP-a  a to 
za BiH znači manji i plasman domaćih proizvoda na njihova tržišta (tj.manji izvoz).
U 2009. godini svijet treba očekivati vrlo slab ekonomski rast, jer turbulencije na finansijskom tržištu 
snažno pogađaju realne ekonomije širom svijeta. 

Zemlje u razvoju čiji se ekonomski rast oslanja na strane direktne investicije i koje imaju uvozno 
zavisnu ekonomiju biće suočene i sa finansiranjem deficita na tekućim računu i to kroz: smanjenje 
doznaka i dohodaka iz inostranstva, otežan pristup inostranim izvorima finansiranja, niži priliv stranih 
direktnih investicija, otežane uslova za dobijanje potrošačkih i investcionih kredita, a sve to zajedno 
usloviće sporiji privredni rast u narednom periodu.

Najznačajni događaj u 2008. godini je svakako svjetska finansijska kriza koja je imala negativne 
uticaje na ekonomije kako razvijenih tako i zemalja u tranziciji. Brojna upozorenja stižu na adrese 
tzv. «malih zemalja», posebno onih sa velikim procentima spoljnotrgovinskog deficita. Sugeriše se 
poduzimanje neophodnih mjera i koraka štednje u javnom sektoru koji se moraju što hitnije poduzeti. 
S obzirom na navedeno, 2008. godina više asocira na zatišje pred buru koju može donijeti 2009., 
nego na miran rasplet jedne socijalno teške godine koja je počela sa zastrašujućim porastom cijena 
prehrambenih artikala na cijelom europskom tržištu i astronomskim cijenama nafte i derivata nafte.

U 2008. godini zabilježeno je sljedeće:

Ukupna robna razmjena sa inostranstvom iznosila je 23 milijarde KM, što je povećanje od 16% u ��

odnosu na 2007. godinu;

Ostvaren je izvoz u vrijednosti od 6,7 milijardi KM, što je povećanje od 13% u odnosu na 2007. ��

godinu;

Uvoz je ostvaren u vrijednosti od 16,2 milijarde KM; povećana je vrijednost uvoza za 17,1% u ��

odnosu na 2007. godinu;

Spoljnotrgovinski deficit je zabilježen u iznosu od 9,5 milijardi KM i u odnosu na prošlu godinu ��

porastao je za 20,2%;

Pokrivenost uvoza izvozom je i dalje u skromnom omjeru od 41,2%;��

Približno 33% spoljnotrgovinske razmjene BiH čine poluproizvodi i proizvodi sa niskom dodat-��

nom vrijednošću (tzv. intermedijarni proizvodi), dok kapitalni proizvodi čine 23%;

Opšte karakteristike 2008. godine 

2008. godinu su obilježile značajne fluktuacije svjetskih cijena nafte i hrane te svjetska finansijska 
kriza koja se negativno odrazila na većinu ekonomija u svijetu, postepeno se prenoseći iz finansijskog 
u realni sektor ekonomije, unatoč brojnim mjerama i monetarnim intervencijama vlada. U slučaju BiH 
dolazi do pogoršanja uslova pribavljanja kapitala (veće kamate i kraći rokovi otplate), smanjenja tražnje 
na domaćem i izvoznim tržištima i pooštravanja konkurencije na regionalnom i evropskom tržištu. To 
dovodi u pitanje kako postojeća tako i nova radna mjesta te predstavlja realnu prijetnju životnom stan-
dardu stanovnika BiH. 

Posmatrajući 2008. godinu u cijelini, nemoguće je izbjeći osvrt na početak godine tokom kojeg su 
zabilježene rekordno visoke cijene nafte, hrane i metala, što je u najvećoj mjeri obilježilo cijelo prvo 
polugodište 2008. godine. Međutim, u drugoj polovini godine došlo je do pada svjetskih cijena nafte i 
metala što je u značajnoj mjeri eliminisalo rast iz prve polovine godine, pa  na nivou godišnjeg prosjeka 
cijena nafte bilježi rast od 55%. Krajem 2008. godine cijena nafte je pod uticajem kretanja u realnom sek-
toru dostigla nivo iz 2004. godine.  

Rast cijena hrane na svjetskom i evropskom tržištu je posljedica preusmjeravanja dijela prehrambene 
industrije na profitabilnu proizvodnju «bio-energenata», tj. energenata za čiju se proizvodnju koriste iste 
biljke uljarice kao i za prehrambenu industriju, što je dovelo do globalnog porasta cijena jestivog ulja, 
njegovih komplemenata i supstituta, kao i velikog broja prehrambenih artikala. Povećanje cijena se odra-
zilo i na BiH tržište. Zbog fiksnog kursa valute KM prema euru, spoljnotrgovinski deficit je automatski 
povećan usljed porasta vrijednosti uvoza nafte i hrane. Istovremeno, zabilježeno je i usporavanje rasta 
izvoza, što je posljedica smanjene ili usporene tražnje spoljnotrgovinskih partnera usljed usporavanja 
rasta njihovih ekonomija. 

Polovinom 2008. godine BiH je potpisala Sporazum o Stabilizaciji i pridruživanju, a 1. jula počela je 
primjena Privremenog sporazuma koji podrazumjeva postepeno smanjenje carinskog opterećenja do 0% 

carine za robe porijeklom iz EU koje će se okončati 2013. godine. Te odredbe će uzrokovati druge brojne 
pozitivne i negativne posljedice i promjene na spoljnotrgovinskom, monetarnom i fiskalnom planu. 

Posljedice krize koje se osjećaju u realnom sektoru imaju izraženu sektorsku dimenziju. Kod sektora 
koji su orijentisani na domaće tržište može se očekivati  pad tražnje u ovisnosti od njene elastičnosti na 
promjene dohotka. Sektor prehrane tako bi mogao imati najstabilniju tražnju, dok bi se posljedice krize u 
najvećoj mjeri mogle osjetiti u građevinarstvu i industriji građevinskih materijala.

 	

Robna razmjena BiH sa inostranstvom i regionalna kretanja

Bosna i Hercegovina je u 2008. godini ostvarila uvoz u vrijednosti od 16,2 milijarde KM rastući po stopi 
od 17,2%, dok je izvoz rastao po stopi od 13,1% i u 2008. godini dosegao vrijednost od  6,7 milijardi KM. 
U tabeli broj 1. daje se pregled glavnih indikatora sa osvrtom na ranije izvještajne periode:

Tabela 5:  Spoljnotrgovinski indikatori za 2008. godinu i za prethodne izvještajne periode

U hiljadama KM 2004 2005 2006 2007 2008

Izvoz roba 3.013.000 3.783.280 5.164.339 5.936.895 6.711.690

Promjena izvoza 24,00% 25,57% 36,50% 14,96% 13,05%

Uvoz roba 9.423.000 11.178.545 11.389.183 13.898.709 16.286.056

Promjena uvoza 13,00% 18,63% 1,88% 22,03% 17,18%

Trgovinski bilans (Izvoz – Uvoz) -6.410.000 -7.395.265 -6.224.844 -7.961.814 -9.574.366

Promjena trgovinskog bilansa 8,00% 15,37% -15,83% 27,90% 20,25%

Ukupna trgovina (Izvoz + Uvoz) 12.436.000 14.961.825 16.553.522 19.835.604 22.997.746

Promjena ukupne trgovine 15,00% 20,31% 10,64% 19,83% 15,94%

Procentualno učešće ukupne trgovine u 
BDP-u 85% 95% 94% 95% 95%

Pokrivenost uvoza izvozom 31,97% 33,84% 45,34% 42,72% 41,21%

Izvor: Agencija za statistiku BiH

U svim zemljama regiona, uključujući i BiH, zabilježene su stope rasta vrijednosti uvoza koje premašuju 
stope rasta izvoza tih zemalja. Pokrivenost uvoza izvozom je smanjena u svim zemljama osim u Sloveniji 
gdje nije bilo značajnih promjena.  Kod zemalja sa nižim nivoom per capita dohotka uočljivo je znatno 
veće učešće spoljnotrgovinske razmjene u BDP-u. 

Grafikon 32: Stope pokrivenosti uvoza izvozom i učešće trgovinskog deficita u BDP-u zemalja
       regiona za 2008 . godinu . 

Izvor: Agencije za statistiku odabranih zemalja

Struktura robne razmjenE BiH sa inostranstvom po proizvodima

Posmatrajući strukturu robne razmjene po strukturi proizvoda, 41% spoljnotrgovinske razmjene BiH čine 
poluproizvodi i proizvodi sa niskom dodatnom vrijednošću (tzv. intermedijarni proizvodi), dok kapitalni 
proizvodi čine 22% od ukupne robne razmjene u 2008. godini. 

Najznačajnije uvozne stavke su nafta i naftni derivati, mašine i aparati, bazni metali (dominantno alu-
minij, željezo i čelik) i proizvodi od baznih metala te prehrana, dok su najznačajnije izvozne pozicije 
takođe bazni metali i njihovi proizvodi, te rezervni dijelovi za autoindustriju, i gotovi proizvodi poput 
namještaja, odjeće i obuće.

Struktura uvoza po proizvodima

U strukturi uvoza nije bilo značajnijih promjena. Pet najzastupljenijih kategorija proizvoda u strukturi 
ukupnog uvoza učestvuju sa 63%, dok na sve ostale proizvode otpada 37% u odnosu na ukupni uvoz. 

Najviše su se uvozili proizvodi mineralnog porijekla, gdje dominiraju nafta i naftni derivati u iznosu od 
2,6 milijardi KM. U odnosu na prošlu godinu, ostvaren je rast uvoza ove vrste proizvoda za 37%. Ovako 
značajan rast vrijednosti uvoza nafte i derivata je u najvećoj mjeri posljedica rekordno visokih cijena nafte 
na svjetskom tržištu, jer prema podacima Agencije za statistiku BiH realni uvoz nafte i naftnih derivata 
nije ostvarivao značajan rast. Iz ovoga se može zaključiti da je niska cjenovna elastičnost domaće tražnje 
za naftom i njenim derivatima dovela do visokog nominalnog rasta u odnosu na prošlu godinu, što je 
rezultiralo visokim doprinosom ove kategorije proizvoda ukupnom rastu vrijednosti uvoza BiH u 2008. 
godini od 5,2%.

Izvor: Agencije za statistiku odabranih zemalja

Drugo mjesto po vrijednosti uvoza zauzimaju mašine, aparati i mehanički uređaji čiji je uvoz u 2008. 
godini iznosio 2,6 milijardi KM ili 16% ukupnog uvoza roba. U odnosu na prošlu godinu, vrijednost 
uvezenih mašina je porasla za 11% što je dobrinjelo ukupnom rastu uvoza od 1,9 procentnih poena.

Sljedeća najznačajnija uvozna stavka su bazni metali koji u vrijednosti ukupnog uvoza učestvuju sa 12%. 
Bazni metali su ostvarili stopu rasta od 16,5% u odnosu na prošlu godinu. Od baznih metala najviše su se 
uvozili željezo i čelik, njihovi proizvodi, te aluminij i proizvodi od aluminija. I pored visokog rasta vrijed-
nosti uvoza, realni doprinos ove grupe proizvoda u ukupnom uvozu bio je negativan.

Vrijednost uvoza prehrambenih prerađevina u 2008. godini u odnosu na prošlu godinu je porasla za 
11,2% prije svega zahvaljujući višim cijenama hrane na svjetskom tržištu, dok je realni rast bio 5,6%.

Vrijednost uvoza proizvoda hemijske industrije je 1,4 milijarde KM (što čini 8,6% ukupnog uvoza BiH), 
a u odnosu na prošlu godinu ostvaren je rast uvoza proizvoda hemijske industrije za 12,3%. Od proizvoda 
hemijske industrije, BiH je najviše uvozila farmaceutske i kozmetičke proizvode. 

Grafikon 33: Učešće pojedinih kategorija proizvoda u ukupnom uvozu za 2008 . godinu i doprinosi rastu

Izvor: Agencija za statistiku BiH

Struktura izvoza po proizvodima

BiH je na međunarodno tržište najviše izvozila bazne metale kao i njihove proizvode, zatim 
električnu energiju, rezervne dijelove za auto industriju i namještaj. Bazni metali su izvezeni u vrijed-
nosti od 1,8 milijardi KM, što čini skoro trećinu od ukupnog izvoza BiH. U odnosu na isti period prošle 
godine ostvaren je rast izvoza baznih metala u iznosu od 9,4% što čini samo jednu trećinu rasta u odnosu 
na 2007. godinu. U kategoriji baznih metala najviše su se izvozili aluminij i proizvodi od aluminija, te 
željezo i čelik i njihovi proizvodi. Ipak, zbog pada cijena na međunardnom tržištu, doprinos ove kat-
egorije realnom rastu izvoza gotovo je zanemariv.

Izvor: Agencija za statistiku BiH

Druga značajna kategorija izvoza je električna energija koja čini 10% od ukupno ostvarene vrijednosti 
izvoza u 2008. godini, dok je rast vrijednosti izvoza u odnosu na prošlu godinu iznosio 40%. Bitno je 
spomenuti da BiH u spoljnoj trgovini sa električnom energijom ostvaruje sufi cit. 

BiH je u 2008. godini izvezla mašina i aparata u iznosu od 793 miliona KM ili 11,8% ukupne vrijednosti 
izvoza. Rast izvoza mašina i aparata u 2008. godini bio je samo 4% što predstavlja značajno usporenje 
u poređenju sa prethodnim godinama, u najvećoj mjeri uzrokovano globalnom ekonomskom krizom i 
njenim negativnim efektima na globalnu auto industriju.

Unatoč padu vrijednosti izvoza drveta i proizvoda od drveta od 6,1% ova kategorija i dalje čini 7,4% uk-
upne vrijednosti izvoza i jedna je od rijetkih koja u spoljnotrgovinskoj razmjeni ostvaruje pozitivan saldo. 
Međutim, ohrabruje i blago ubrzani rast izvoza namještaja što može ukazivati na premještanje fokusa 
drvno-prerađivačke industrije na proizvodnju i izvoz proizvoda veće dodane vrijednosti. U odnosu na 
prošlu godinu rast vrijednosti izvoza namještaja je iznosio 15,7%

Grafikon 34: Učešće pojedinih kategorija proizvoda u ukupnom izvozu za 2008 . godinu i doprinosi rastu

Izvor: Agencija za statistiku BiH

Struktura deficita po proizvodima

U 2008. godini trgovinski defi cit je porastao za 20% u odnosu na prošlu godinu. Najznačajniji ra-
zlozi nominalnog povećanja defi cita leže u činjenici enormnog povećanja cijena nafte i derivata iako 
je u drugoj polovini godine taj uzrok bio znatno neutralisan zbog naglog pada cijena nafte u zadnjem 
tromjesječju. Nadalje, uvozne cijene prehrambenih proizvoda su znatno povećane, a stupio je na snagu i 
privremeni “Sporazum o stabilizaciji i pridruživanju sa EU” (od 01.07.2008. godine), koji dovodi do poste-
pene liberalizacije trgovine sa EU, te se može očekivati povećanje uvoza iz zemalja članica.

Tabela 6: Učešće pojedinih kategorija proizvoda u trgovinskom deficitu BiH za 2008. godinu

DEFICIT

KATEGORIJA PROIZVODA 2007 Učešće u ukupnom 
deficitu 2007 2008 Učešće u ukupnom 

deficitu 2008 Rast 2008/2007

NAFTA I NAFTNI DERIVATI -1.478.459 18,57% -2.008.744 20,98% 35,87%

MAŠINE, APARATI -1.582.309 19,87% -1.813.063 18,94% 14,58%

PREHRAMBENE 
PRERAĐEVINE -1.096.248 13,77% -1.191.018 12,44% 8,64%

TRANSPORTNA SREDSTVA -946.695 11,89% -1.066.021 11,13% 12,60%

PROIZVODI HEMIJSKE 
INDUSTRIJE -917.767 11,53% -965.566 10,08% 5,21%

OSTALI PROIZVODI -1.940.179 24,37% -2.529.953 26,42% 30,40%

UKUPNO -7.961.658 100,00% -9.574.366 100,00% 20,26%

Izvor: Agencija za statistiku BiH

Struktura robne razmjena BiH sa inostranstvom posmatrana po zemljama porijekla 
uvozne robe i destinacijama izvoza

Struktura porijekla robe unutar bosanskohercegovačkog uvoza ostvarenog u 2008. godini ukazuje na 
činjenicu da grupu zemalja naših najznačajnijih dobavljača čini 5 zemalja: Hrvatska, Njemačka, Srbija, 
Italija i Slovenija. Vrijednost uvoza iz tih pet zemalja čini 55% vrijednosti cjelokupnog uvoza u BiH, a da 
45% otpada na sve druge zemlje svijeta.

Privreda Bosne i Hercegovine je u 2008. godini najviše izvozila u Hrvatsku, Njemačku, Srbiju, Italiju i 
Sloveniju. Bitno je naglasiti da ovih pet nabrojanih zemalja u koje je BiH najviše izvozila su u isto vrijeme 
i najveći uvoznici u našu zemlju. Vrijednost ukupnog izvoza prema ovih pet zemalja iznosi 4,4 milijarde 
KM, odnosno 66% vrijednosti cjelokupnog izvoza iz BiH. U isto vrijeme 34% izvoza BiH odlazi na ostale 
zemlje. Po robnoj strukturi, unutar bosanskohercegovačkog izvoza prevladavaju metali i njihovi proizvo-
di, proizvodi niske stope obrade, rezervni dijelovi za auto industriju gdje naša zemlja ima jak klaster kao i 
električna energija, tj. proizvodi niskog stepena obrade.

Tabela 7: Uvoz, izvoz i trgovinski deficit sa glavnim trgovinskim partnerima u 2008. godini

Zemlja Uvoz Učešće u 
ukupnom uvozu Izvoz Učešće u 

ukupnom izvozu
Trgovinski 
deficit

Učešće u 
trgovinskom 
deficitu

Hrvatska 2.779.120 17,06% 1.156.831 17,24% -1.622.289 16,94%

Njemačka 1.913.668 11,75% 913.488 13,61% -1.000.180 10,45%

Srbija 1.725.911 10,60% 942.030 14,04% -783.881 8,19%

Italija 1.520.287 9,33% 843.063 12,56% -677.224 7,07%

Slovenija 960.918 5,90% 614.875 9,16% -346.043 3,61%

Izvor: Agencija za statistiku BiH

Grafikon 35: Učešće pojedinih zemalja u ukupnom trgovinskom deficitu BiH za period 2006 . - 2008 . godina

    Izvor: Agencija za statistiku BiH

Struktura izvoza, uvoza i deficita po grupacijama/asocijacijama zemalja

Posmatrajući ukupnu robnu razmjenu BiH sa regionalnim grupacijama u 2008. godini, najveći obim 
trgovine BiH je ostvarila sa zemljama članicama EU i to u iznosu od 48% od ukupnog obima spoljne 
trgovine. Uvoz iz zemlja EU u 2008. godini porastao je za 17,6% u odnosu na prošlu godinu, dok je 
izvoz iz BiH u zemlje EU porastao za skromnih 8,9%. BiH je u prvih devet mjeseci 2008. godine bilježila 
višu stopu rasta izvoza na tržište EU, ali pojavom ekonomske krize mnogi evropski partneri su otkazali 
narudžbe tako da je izvoz u zadnjem tromjesečju 2008. godine doživio značajan pad. Upravo su zemlje 
EU dale najveći doprinos rastu uvoza, sa povećanjem od 8,44 procentnih poena. Obzirom da je sredinom 
2008. godine BiH potpisala Sporazum o stabilizaciji i pridruživanju sa EU koji, između ostalog, donosi 
postepeno ili potpuno ukidanje carina na proizvode porijeklom iz zemalja EU, očekuje se da će se nas-
taviti trend sve većeg obima trgovine BiH sa EU, te da će u ukupnoj strukturi trgovine prelaziti 55%. U 
2008. godini BiH je u trgovanju sa zemljama članicama EU ostvarila trgovinski defi cit u izonsu od -4,1 
milijardu KM i u odnosu na prošlu godinu defi cit je porastao za 27% zbog globalnog rasta cijena nafte, 
hrane i metala početkom 2008. godine.  

BiH je sa zemljama «Turskom i članicama CEFTA-e» ostvarila obim trgovine koji obuhvata 33,6% u uku-
pnom obim spoljne trgovine. Najviši rast uvoza do ove godine je upravo dolazio iz zemalja članica CEF-
TA-e, ali potpisivanjem SAA sporazuma, najviši rast uvoza BiH bilježi iz EU. U 2008. godini rast uvoza 
iz asocojacije «Turska i članice CEFTA» je viši za 14,8% u odnosu na prošlu godinu. Izvoz iz BiH u 2008. 
godini se povećao za 13% u odnosu na 2007. godinu. Izvoz iz BiH u zemlje «Turska i članice CEFTA» 
dao je doprinos rastu ukupnog izvoza sa 4,27 procentnih poena u 2008. godini u odnosu na prethodnu 
godinu. BiH je u trgovanju sa zemljama «Turskom i članicama CEFTA-e» ostvarila defi cit u visini od -3,3 
milijarde KM što čini 34,7% ukupnog defi cita ostvarenog u 2008. godini. Defi cit sa zemljama «Turskom i 
članicama CEFTA-e» u 2008. godini je rastao do 16% u odnosu na prošlu godinu. Već u ovoj 2008. godini 
primjeti se uticaj SAA sporazuma, jer su do 2008. godine najveći doprinos rastu kako uvoza tako i izvoza 
davale zemlje iz asocojacije «Turska i članice CEFTA», a od ove godine najveći doprinos uvoza i izvoza 
imaju zemlje članice EU. Očekivati je da će se taj trend nastaviti i u budućnosti, jer SAA sporazumom 
tržište EU je otvorenije za BiH i moguće je da će polako dolaziti i do premjene u strukturi porijekla kako 
uvoznih tako i izvoznih kategorija proizvoda.

Zanimljivo je spomenuti da je  Bosna i Hercegovina ostvarila sufi cit samo sa Luksemburgom i Latvijom 
od zemalja EU, te sa Albanijom iz grupacije zemalja CEFTA.

Grafikon 36:  Učešće u ukupnom uvozu i izvozu po grupacijama zemalja za 2007 . i 2008 . godinu .

Izvor: Agencija za statistiku BiH

Platni bilans BiH 

Prema poslednjim dostupnim podacima Centralne banke BiH27 za međunarodne transakcije BiH 
može se vidjeti da je saldo na tekućem računu zabilježio pogoršanje od 48,3% g/g (sa -1,795 na 
-2,663 milijarde KM). Projekcija DEP-a je da bi do kraja 2008. godine ovaj defi cit mogao iznositi i do 
15% BDP-a (što je nominalno oko 4 milijarde KM).

Kao i prethodnih godina najveći defi cit je ostvaren u trgovini robama, a koji je za 12 mjeseci iznosio 
oko 9,5 milijardi KM (povećanje od 20,2% u odnosu na isti period 2007.). Uvoz roba, inače više nego 
duplo veći od izvoza, je rastao po stopi od 17%, dok je izvoz usporio na 13% i time smanjio koefi ci-
jent pokrivenosti uvoza izvozom (za 1,5 procentna poena) na 41,2%.  Zbog nedostatka podataka za 
razmjenu uslugama u zadnjem kvartalu 2008. a na osnovu dostupnih podataka za 9 mjeseci, procjen-
juje se da je ukupan izvoz roba i usluga rastao po stopi od 12,5% dok je stopa uvoza bila viša i iznosila 
16,6%. 

Saldo na računu dohotka je za devet mjeseci 2008. zabilježio rast od 33% g/g (što prestavlja ubrzanje 
od 48 procentnih poena u odnosu na saldo iz istog perioda 2007). Priliv je iznosio 1.103 milijardi KM 
(rast od 14%) a odliv 451 milion KM (pad od 6%). Iako skoro 2/3 od toga otpada na stavku kompen-
zacija zaposlenim a 1/3 na dohodak od investicija, posljednji pomenuti je rastao znatno brže (31% 
g/g) a odnosi se na investicije monetarnih vlasti (banaka iz BiH) u inostranstvo. Ovdje postoji zabri-
nutost za prilive po osnovu kompenzacija zaposlenih sa obzirom na najavljena otpuštanja BH rad-
nika u inostranstvu zbog nastale ekonomske krize. 

27  Septembar 2009.

Izvor: Agencija za statistiku BiH

Blizu 3 milijarde KM koji su za devet mjeseci 2008. stigli u BiH putem tekućih transfera su i dalje 
značajan priliv novčanih sredstava i pokriće defi cita na tekućem računu, iako se predviđa da bi u na-
rednom periodu mogli značajno opasti zbog globalne recesije. U pomenutom periodu je zabilježen 
pad novčanih doznaka iz inostranstva u odnosu na godinu prije (-1% vs. 10%  rasta u istom periodu 
2007), a do kraja godine se očekuje pad od 2% g/g.
Kapitalni račun bilježi nastavak trenda, tj. postepeno smanjenje priliva sredstava (vladinom i ostalim 
sektorima) iz godine u godinu a na kraju K3 2008.  je zabilježen priliv od 295,3 miliona KM (smanjenje od 
4%). 

Na  fi nansijskom računu navažnije su stavke direktnih ulaganja u BiH sa 600 miliona KM priliva za de-
vet mjeseci 2008. i stavka ostalih investicija gdje je zabilježeno značajno smanjenje/povlačenje sredstava 
koja su domaće BH komercijalne banke držale u inostranstvu (693 miliona KM) za razliku od istog perio-
da prošle godine kada je zabilježeno povećanje tih sredstava od preko 1 milijarde KM. Ukupna dugovanja 
su blago uvećana (na 890 miliona KM) i to najvećim dijelom po osnovu trgovinskih kredita (povećanje od 
34%) dok su novi zajmovi umanjeni za 40%. Dio otplate glavnice zajma prema svjetskim kreditorima je 
iznosio 317,3 miliona KM (što je neznatno manje u odnosu na K1-K3 2007). Nove obaveze prema stranoj 
valuti i depozitima u stranoj valuti su iznosile 416 miliona KM a što predstavlja uvećanje od  72%. 

Devizne rezerve su nakon značajnog pada iz prva dva kvartala 2008. (-168 miliona KM) u trećem 
kvartalu uspjele zabilježiti povećanje od 303,5 miliona KM, što nije uspjelo zaustaviti pad od 403 miliona 
KM na kraju 2008. godine (smanjenje deviznih rezervi nije zabilježeno od 2002. godine), što koindicira sa 
svjetskom ekonomskom krizom.

Grafikon 37: Tokovi pojedninih stavki u platnom bilansu BiH (K1-K3) u milionima KM

Izvor: Centralna banka BiH

Trend usporavanja ekonomske aktivnosti doprinjeće smanjenju defi cita na tekućem računu BiH, ali 
fi nasiranje defi cita će postati još veći izazov. Kao rezultat pada cijena metala, očekuje se negativan rast 
nominalnog izvoza. S druge strane, drastično smanjene cijene goriva i hrane u odnosu na njihove najveće 
vrijednosti iz protekle godine, ali i opadanje cijena metala, rezultovaće negativnim rastom nominalnog 
uvoza. Dohoci iz inostranstva će takođe opadati u skladu sa nedavnim (kao i najavljenim) otpuštanjim 
BH radnika zaposlenih u inostranstvu, ali što je još gore, takav trend bi mogle imati i novčane doznake 
iz inostranstva koje su predstavljale značajan izvor fi nansiranja defi cita na tekućem računu. Kao rezultat 

Izvor: Centralna banka BiH

kreditnih restrikcija i loših globalnih ekonomskih izgleda, pristup stranim sredstvima za lokalne banke 
bit će smanjen, dok se za nivo direktnih stranih ulaganja očekuje značajan pad. 

V  STRANE DIREKTNE INVESTICI JE

Na osnovu podataka Ministarstva vanjske trgovine i ekonomskih odnosa Bosne i Hercegovine registro-
vana direktna strana ulaganja od maja 1994. zaključno sa 31.12.2008. su iznosila 7,06 milijardi KM. 

Registrovani neto priliv direktnih stranih ulaganja u Bosnii Hercegovini za period januar-decembar 2008. 
godine iznosio je 577,8 miliona KM28, a bruto priliv DSU u ovom periodu je bio 737,8 miliona KM. Ovaj 
iznos predstavlja 8,2% od ukupnih DSU registrovanih do sada u našoj zemlji29.

Grafikon 38: Ukupne FDI u BiH (u 000 KM)

     Izvor: MVTEO

Poredeći DSU u 2008. godini sa rekordnim iznosom u 2007. godini evidentno je da su manja za 1.812.012 
KM, mada poredeći sa  stanjem na dan 31.12.2006. godine je ipak ostvareno povećanje od 38%.

28  Uzima u obzir odliv stranog kapitala kao rezultat povlačenja stranih ulaganja ili transfera kapitala bosanskohercegovačkim poslovnim subjektima i smanjenja 
kapitala usljed pokrića gubitaka

29  Prema raspoloživim podacima CBBH iznos DSU za tri kvartala u 2008. godini se razlikuje zbog primjene različite metodologije mjerenja podataka 

Grafikon 39: Stanje FDI po kvartalima u BiH (u 000 KM)

Izvor: MVTEO

Posmatrajući ulaganja po kvartalima vidimo da je najveći priliv ostvaren u drugom kvartalu dok je u 
četvrtom kvartalu zabilježeno 87 miliona KM, što poredeći isti period prošle godine predstavlja sman-
jenje od 87%. 

Najznačajnija strana ulaganja u 2008. godini odnose se na sljedećih 8 zemalja:

Slovenija  sa 234,2 miliona KM (31,7%), Austrija sa 152,7 miliona KM (20,7%), Hrvatska 67,9 miliona KM 
(9,2%), Srbija 65,0 miliona (8,8%), Švajcarska  4,3 miliona KM (7,4%) Italija 40,7 miliona KM (5,5%) Ho-
landija 15,6miliona KM (2,1%) Kipar 10,0 miliona KM(1,4%), što iznosi 86,8% ukupnih ulaganja u 2008. 
godini.

U navadenom periodu po iznosima ulaganja se posebnose ističu ulaganja u kompanija „M-BL“ d.o.o. Ban-
ja Luka sa 59,1 milion KM (Slovenija), ArcelorMital Zenica d.o.o. sa 46,1 milion KM (Švajcarska), Argeta 
d.o.o. Sarajevo 45, 3 miliona (Slovenija), Hypo Alpe Adria Bank d.d. Mostar 43,0 miliona KM (Austrija), 
Hypo Alpe Adria Bank d.d. Banja Luka 23,7 miliona KM (Austrija), „TUŠ“ d.o.o. Sarajevo 20,0 miliona 
KM (Slovenija). „Konzum“ d.o.o. Sarajevo 11,2 miliona KM(Hrvatska).

Posmatrajući  ukupna DSU po djelatnostima, do sada predvodi proizvodnja sa 46% i saobraćaj i teleko-
munikacije sa 21% dok ulaganja u turizam iznose samo 1%.

Ako bi se izvršilo rangiranje DSU prema najvećim kompanijama sa stranim kapitalom u BiH od 1994 
do 31.12.2008. godine onda bi  na prvom mjestu bio bez premca „Telekomunikacije Republike Srpske „ 
d.d. Banja Luka. Na donjem grafu su rangirane po veličini DSU po fi rmama za period od 1994 do 2008. 
godine.  

Grafikon 40: Rang kompanija sa kapitalom u BiH sa preko 100 miliona KM od 1994 do 2008 .god .

Izvor:MVTEO

Za nastupajući period je interesantna najava privatizacije BH Telekoma d.d. Sarajevo, Energoinvesta d.d. 
Sarajevo i još nekim kompanija koje su dijelom u  vlasništvu države što bi u slučaju većeg priliva stranog 
kapitala izmijenila struktura ulaganja po zemljama i industrijskim sektorima.

Grafikon 41: Najznačajnije zemlje izvor FDI u 2008 .god

Izvor: MVTEO

Austrijske investicije su se odnosile na povećanje kapitala u bankama AD Volksbank Banja Luka, Hypo 
Alpe Adria Bank d.d. Mostar i Hypo Alpe Adria Bank d.d. Banja Luka.
Slovenačke investicije su bile usmjerene na podizanje proširenje trgovačkih kapaciteta, poput M-BL“ 
d.o.o. Banja Luka„TUŠ“ d.o.o. Sarajevo i Argeta d.o.o. Sarajevo, Merkator  BH d.o.o.  Sarajevo, ali i  nas-
tavak ulaganja u proizvodnju kao što su fabrika motornih dijelova „FAMOS“ u Hrasnici i„CIMOS TMD“ 
Automobilska industrija d.o.o Gradačac.
Najveće ulaganje u proizvodnju predstavlja povećanje kapitala u ArcelorMittal Zenica d.o.o. Zenica iz 
Švajcarske. Najveće ulaganje iz Hrvatske je nastavak ulaganja u trgovinu „Konzum“ d.o.o. Sarajevo.

Izvor:MVTEO

Grafikon 42: Registrovane FDI u BIH u 2008 po djelatnostima

Izvor: MVTEO

Karakteristika ulaganja u 2008.godini je u značajnom smanjenju kapitala od 158,1 milion KM što je do 
sada najveće registrovano smanjenje kapita od 1994. Godine. Najveća smanjenja se odnose na Rafi n-
erija nafte a.d. Bosanski Brod od 118,6 miliona KM (Rusija) i Petrol a.d. Banja Luka od 12,0 miliona KM 
(Rusija) koje je nastao usljed pokrića gubitka iz osnovnog kapitala. 

Važno je još napomenuti da se od ukupnog registrovanog kapitala u 2008. godini 47,7% odnosi na osniv-
anje novih društava a na dokapitalizaciju ranije osnovanih društav 52,3%.

V I 	 POSLOVNO OKRUŽENJE

Za sve privredne subjekte a posebno za početnike je veoma važno da okruženje u kojem posluju bude 
uređeno. To znači da se poslovanje može voditi sa što manje administrativnih prepreka, da je dostupna 
odgovarajuća radna snaga i povoljni izvori finansiranja te da se poslovni ugovori uredno sprovode.

Unapređenje poslovnog ambijenta  je  jedan od prioriteta ekonomske politike za Bosnu i Hercegovinu. 
Trenutno se u BiH provodi više programa sa ciljem unapređenja poslovanja, bazirani na internacionalnoj 
pomoći.

Srategiju partnerstva CPS (Country Partnership Strategy ) provodi  Svjetska banka za Bosnu i Herce-
govinu za period 2008-2011. uz odobrena sredstva u iznosu od USD 200 miliona za razvojne prioritete 
i proces integracije u Evropsku Uniju. Kroz ovaj program Svjetska Banka će investirati u infrastrukturu, 
razvoj lokalnih zajednica, transpot, energetski sektor, javni i socijalni sektori i poslovno okruženje.                                                                                                            

Takođe Grupa Svjetske Banke (World Bank Group) u saradnji sa GTZ je učestvovao u projektu ažuriranja 
katastra i zemljišnog registra. 

International Finance Corporation (IFC) kao dio Grupe Svjetske Banke učestvuje zajedno sa SECO iz 
Švajcarske i UK Department for International Development  (DFID UK Reform of Business Registra-
tion Project) radi na regulatornim reformama, na pojednostavjenju administrativnih procedura (dozvole, 
licence, odobrenja) vezanih za poslovanje i povećanje konkurentnosti, smanjenja troškova i rizika poslo-
vanja i povaćanja kapaciteta administracije za provedbu procedura i provedbu usluga preduzećima. Ove 
se reforme provode na opštinskom, kantonalnom,entitetskom i državnom nivou. 

Tu su još USAID SPIRA program (Streamlining Permits and Inspection Regime Activity „SPIRA“ pro-
gram) i World Bank BAC projekt (Business/Environment Adjustment Credit „BAC“ project) koji se 
provode od ranije u Bosni i Hercegovini.

FIAS - Jedinica za reformu poslovnog okruženja kao (dio Grupe Svjetske Banke ) je u decembru 2008. go-
dine uradio Memorandum o reformi „Doing Business u Bosni i Hercegovini“. Memorandum predstavlja 
dokument i model koji pokazuje oblasti i preporuke za unapređenje poslovnog okruženja  stvaranja boljih 
uslova poslovanja preduzeća i boljeg rangiranja BiH u odnosu na dosadašnju poziciju.               

Svjetska banka u svome izvještaju „Doing Business“ prati uslove poslovanja kroz deset kategorija u 181 
zemlji svijeta.

Tabela 8: pozicija BiH u svijetu prema indikatorima poslovanja u 2008. i 2009.

Kategorija Promjena pozicije 2008. 2009.

Jednostavnost poslovanja -2 117 119

Započinjanje s poslom -8 153 161
Dobijanje građevinskih dozvola 13 150 137
Zapošljavanje radnika 1 116 117
Upis vlasništva/registracija nekretnina -4 148 144

Dobijanje kredita -8 51 59

Zaštita ulagača -4 84 88

Plačanje poreza -10 144 154

Međunarodno trgovanje 2 57 55

Provedbe ugovora 2 125 123

Zatvaranje posla 1
61

60

Izvor: World Bank- Doing Business 2009, 2008

 
Regulatorna reforma

Povećanje kvaliteta zakonske regulative u zemlji i povećanje njene transparentnosti olakšava se poslovan-
je privrede, podstiče poduzetništvo, olakšava ulazak na tržište te podstiče ekonomski rast.

 Tokom 2008. g. Bosna i Hercegovina je prema „Doing Business 2009“ provela uspješno reforme u četiri 
oblasti: dobivanje građevinskih dozvola, prenos vlasništva nad  nekretninama, plaćanje poreza i prestanak 
poslovanja. 

Dobivanje građevinske dozvole je značajno pojednostavljeno administrativnom reformom vezanom 
za olakšanje dobivanja katastarske dokumentacije i i ubrzanje registracije novih objekata u katastru i 
zemljišnom uredu. 

Prijenos vlasništva nad nekretninama u Sarajevu je takođe postao efikasniji, zahvaljujući kompjuterizaciji 
Zemljišnog ureda. 

Kao dio poreske reforme u FBiH je od 1. januara 2008. g. stopa poreza na profita je smanjena sa 30% na 
10%. 

U oblasti prestanka poslovanja, Bosna i Hercegovina je pooštrila stručne uvjete za prinudne upravnike, 
što bi u budućnosti trebalo skratiti  vrijeme potrebno za provođenje stečaja. 

Federacija BiH i Republika Srpska nastavljaju i u 2008.godini da uspješno provode projekt „Giljotina 
propisa“ čiji je cilj pojednostaviti uslove poslovanja, ukloniti sve barijere za što brži početak poslovanja 
privrednih subjekata sa posebnim naglaskom na podršku malim i srednjim preduzećima ( SME-s).

Savjet za Regulatornu reformu u RS, je uspješno nastavio sa “giljotinom propisa”. Tom prilikom je istak-
nuto da je realizacija ovog projekta ostvarila uštede od 3.270.233 KM na godišnjem nivou. Uštede na 
godišnjem nivou su dobijene množenjem ušteda ostvarenih po svakoj pojedinačnoj formalnosti sa 
frekvencijom te formalnosti u toku jedne godine. S obzirom da su u posljednje vrijeme velike zakonod-
avne i podzakonodavne aktivnosti koje bi mogle uzrokovati povećanje administrativnih procedura, Vlada 
Republike Srpske se obavezala identifikovati 20 formalnosti koje predstavljaju administrativne prepreke, 
te do kraja 2009. godine izvršiti njihovo pojednostavljivanje i/ili ukidanje. 

Vlada Federacije BiH je u decembru potpisala sa Savjetodavnom grupom Međunarodne finansijske kor-
poracije30 (IFC) Memorandum o razumijevanju o regulatornoj reformi „Giljotina propisa“ kao instrument 
za brzo pregledanje propisa, ukidanje onih koji više nisu potrebni i izmjenu postojećih radi stvaranja 
boljeg poslovnog okruženja.

 „Giljotina propisa“ bi se trebala odvijati u više faza.

Prva faza je takozvana mala giljotina, u kojoj će se izmijeniti oni zakonski propisi koji će pomoći u ��

povećanju finansijske discipline i pojednostaviti proces registracije biznisa. 

Drugi dio procesa trajat će najmanje dvije godine i podrazumijeva analizu svih zakona i drugih ��

sektora, do konačnog stava da li ti zakoni ostaju na snazi ili se mijenjaju novim. 

Paralelno s ovim procesom će se voditi i usklađivanje propisi u skladu s direktivama i smjerni-��

cama Evropske unije, u sklopu priprema domaćeg zakonodavstva koje vodi država BiH u pravcu 
približavanja standardima EU.  

Giljotina propisa u FBiH će se provoditi u tri tijela. 

Na vrhu je koordinaciono tijelo u kojem će biti premijer, dvojica njegovih zamjenika te predstavni-��

ci poslodavaca i sindikata. 

Drugo tijelo zaduženo za praćenje realizacije projekta bit će upravni odbor, u čijem sastavu će ��

biti ministar pravde, direktor Ureda za zakonodavstvo, direktor Federalne uprave za inspekcijske 
poslove i sekretar Vlade. 

Treći organ, koji će provoditi tehnički dio, bit će tehnička jedinica za implementaciju. ��

Predviđeno je da će IFC kao član Grupe Svjetske Banke uložiti oko 270.000 dolara u ovaj projekt. 

Početak poslovanja  

U svijetu, Bosna i Hercegovina je rangirana na 161. mjestu po lakoći pokretanja posla.U Istočnoj Evropi 
i Centralnoj Aziji je rangirana na 21. mjesto od 25 zemalja u regiji. U poređenju s drugim područjima u 
kojima je Doing Busness vršio ocjene, učinak Bosne i Hercegovine je najlošiji u ovom segmentu.   

Novi sistem registracije preduzeća na nivou BiH predstavljen je još u junu 2007. godine i odvija se na 
nivou kantonalnih (Federacija BiH) i regionalnih (Republika Srpska) sudova. 

Ključne prednosti ovoga sistema su: registracija pojedinačnog pravnog subjekta treba biti završena 
najkasnije u roku od pet radnih dana od dana prijema popunjene prijave, poreski identifikacijski broj 
pribavlja se u toku sudske registracije i nezavistan je od poreske registracije, rješenje je jednoobrazno na 
cijeloj teritoriji BiH, registracija se može obaviti pred bilo kojim sudom nadležnim za poslove registracije 

30  International Finance Cowrporation

nezavisno o sjedištu poslovnog subjekta, javni podaci o registrovanim poslovnim subjektima dostupni su 
u elektronskoj formi. 

Tabela 9: Indikatori pokretanja posla u BiH

Početak poslovanja 2007 2008 2009

Rang 153 161

Broj procedura 12 12 12

Dani 54 54 60

Troškovi(% GNI per capita) 36,3 30,1 30,8

Minimalni kapital
(% GNI per capita.)

52,0 43,0 36,3

Izvor: World Bank- Doing Business 2009, 2008, 2007

Tabela 10: Indikatori za dobijanje građevinskih dozvola u BiH

Potrebne dozvole za gradnju 2007 2008 2009

Rank 150 137

Broj procedura 16 16 16

Trajanje 467 467 296

Troškovi (% GNI per capita) 957,0 790,3 666,9

Izvor: World Bank- Doing Business 2009, 2008, 2007

Tabela 11: Indikatori za registrovanje nekretnina u BiH

Registracija imovine 2007 2008 2009

Rank 148 144

Broj procedura 7 7 7

Trajanje (dani) 331 331 128

Troškovi(% dohodak per capita) 5,0 5,0 5,2

Izvor: World Bank- Doing Business 2009, 2008, 2007

 
Stečajni postupak

Izmjenama i dopunama Zakona o stečajnom postupku u RS kojim se između ostalog stečajni postupak 
ograničava na periom od  jedne godine. Predviđeno je i pooštravanje uslova koje mora da ispunjava lice 
da bi bilo imenovano za stečajnog upravnika, dok listu stečajnih upravnika utvrđuje vlada RS, na prijed-
log ministra pravde. U februaru 2007. godine donesene su izmjene zakonske regulative u RS po kojoj se 
proces stečaja ograničava na najduže godinu dana, a uvedeni su i strožiji uslovi za imenovanje stečajnih 
upravnika (Zakon o izmjenama i dopunama zakona o stečajnom postupku - Sl. glasnik RS, 68/07).

U FBiH u 2007 g. izmjenama Zakona o stečajnom postupku su pooštreni su uslovi koje mora da ispunjava 
lice da bi bilo imenovano za stečajnog upravnika. U parlamentarnoj proceduri su izmjene i dopune Za-
kona o stečajnom postupku FBiH, a u koje su ugrađeni i prijedlozi sudova za ubrzanje postupaka reforme 
u oblasti poslovne regulative i reforme zakonodavstva skratiti trajanje stečajnog postupka koji je trenutno 
jedan od najdužih u regiji Evrope i centralne Azije. 

Prema istraživanju Doing Business u 2009, za prestanak poslovanja prosječno treba 3,3 godine, a pro-
cedura košta 9% od imovine. Povjerioci u prosjeku mogu očekivati da naplate 36% svojih potraživanja. 
Bosna i Hercegovina je rangirana na 60. mjestu od 181 zemlje u svijetu i na 6. mjestu među 25 zemalja u 
Istočnoj Evropi i Centralnoj Aziji po ovom indikatoru. 

Promocija i  unapređenje investicija

Vijeće stranih investitora (FIC/VSI) je i u 2008. godine objavilo je Bijelu knjigu čija svrha da BiH vlastima 
pruži program prioritetnih reformi kojima bi se pristupilo rješavanju ključnih prepreka ulaganjima, a 
koje se mogu provesti tokom narednih dvanaest mjeseci. Bijela knjiga je publikacija koju VSI objavljuje 
godišnje. 

U Bijeloj knjizi su obuhvaćene četiri ključne oblasti: registracija kompanija,dobijanje radne dozvole i bo-
ravka za strane radnike,reforma poreza i dobijanje građevinskih dozvola. U knjizi je data lista prioritetnih 
reformikoje bi bilo moguće po mišljenju autora implementirati u narednoj godini.

Dozvole za privremeni boravak i radne dozvole su od ključne važnosti za strane investitore. Po mišljenju 
VSI taj je proces u većini zemalja zahtjevan ali u BiH je dodatno složeniji i dugotrajniji. Proces obuhvata 
dobijanje dozvala na četirinivoa vlasti:

Državni nivo-Ministarstvo sigurnosti- Služba za strance(boraviša dozvola);

Entitetski nivo-Javna ustanova Služba za pošljavanje FBiH i Zavod za zapošljavanje RS(radna dozvola);

Kantonalni nivo-Javna ustanova Služba za zapošljavanje FBiH(radna dozvola);

Opštinski nivo-Biro za zapošljavanje (radna dozvola);

Podrška poslovanju malih i srednjih preduzeća (SME31)

Mala i srednja preduzeća čine okosnicu privreda SEE zemalja regiona dajući najveći doprinos zaposlen-
osti i ekonomskom rastu i razvoju. U  tim  je poduzećima, u pravilu, najveći dio zaposlenih u zemlji. 

Mala i srednja poduzeća nastaju kao rezultat  pojedinačne  poslovne  inicijative  koja  često  za  posljedicu  
ima  i  inovacije  koje  su  u modernim  ekonomijama  osnova  ekonomskog  rasta  i  napretka.  

Stoga  se  u  tim gospodarstvima  poslovno  okruženje  razvija  u  skladu  s  potrebama  malog  i  srednjeg 
poduzetništva, a pri donošenju mjera gospodarske politike, osobito  se  razmatra kako će  te mjere utje-
cati na male i srednje poduzetnike, s obzirom na to da su mali i srednji poduzetnici znatno osjetljiviji na 
promjene u gospodarskom okruženju od velikih poduzeća. 

 

31  Small and medium enterprise

Evropska povelja  za mala  i  srednja  poduzeća

Europska  unija  je  mala i srednja preduzeća,  zajedno  s  inovacijama,  postavila  kao  prioritet  unutar 
Lisabonske  deklaracije  iz  godine  2000.  

Iz  tih  su  ciljeva  proizašle  i  politike  koje  potiče nastajanje  i održanje malih  i  srednjih poduzetnika,  
a među njima  je  i Evropska povelja  za mala  i  srednja  poduzeća,  koju  je  potpisala i Bosna  i Herce-
govina  (BiH).  

Time  se  Bosna  i Hercegovina  obvezala postići napredak u deset područja Povelje: 

 

1.  Obrazovanje i obuka za poduzetništvo		  6.  Bolje iskorištavanje jedinstvenoga tržišta

2.  Jeftinije i brže pokretanje poduzetništva		  7.  Oporezivanje i financijska pitanja 

3.  Kvalitetnije zakonodavstvo i propisi  poduzeća 	 8.  Jačanje tehnoloških kapaciteta malih 

4.  Dostupnost vještina					    9.  Uspješni moduli poslovanja putem Interneta 

5.  Poboljšanje pristupa Internetu			   10.  Jače predstavljanje interesa malih poduzeća

Nosioci razvoja malog i srednjeg poduzetništva (SME)

Na državnoj razini je za razvoj malog i srednjeg poduzetništva (SME) zadužen odjel za Ekonomski razvi-
tak i poduzetništvo Ministarstva vanjske trgovine i ekonomskih odnosa „MVTEO“.  

Na  nivou  Federacije Bosne  i Hercegovine,  područje  razvoja malih  i srednjih poduzeća je u nadležnosti 
Federalnog ministarstva razvoja, poduzetništva i obrta. 

U Republici Srpskoj je pri Ministarstvu ekonomije, energije i razvoja ustanovljen Odjel za mala, srednja 
preduzeća i zanastvo te Agencije za razvoj malih i srednjih preduzeća dok u Brčko distriktu postoji Odjel 
za SME pri ministarstvima.

Strategija razvoja malih i srednjih preduzeća (2006-2010. godina) u Republici Srpskoj je usvojena od 
strane Vlade Republike Srpske još u aprilu 2007. godine. 

Kao jedan od prioriteta prijedloga Programa poticanja malog i srednjeg  poduzetništva  za  
četverogodišnje  razdoblje,  počevši  s  godinom  2009. je i uspostava središnje Agencije za malo i srednje 
poduzetništvo u okviru projekta „Razvoj malog i srednjeg poduzetništva u Federaciji Bosne i Herce-
govine“ koje zajedno s ostalim razvojnima projektima, predstavlja ključni razvojni i strateški dokument za 
Federaciju Bosne i Hercegovine.

U Federaciji BiH je donesen Zakon o poticanju razvoja malog gospodarstva sa Pravilnikom o postupcima 
u provedbi Programa razvoja malog gospodarstva (11/07) čime su uređeni planiranje, osiguranje sredsta-
va i provedba mjera razvoja malog gospodarstva u Federaciji Bosne i Hercegovine, te aktivnosti  i  mjere  
Vlade  Federacije  Bosne  i  Hercegovine  u  poticanju  razvoja malog gospodarstva. 

U decembru je Injženjerski studio d.d. iz Zagreba za potrebe Ministarstva  razvoja,  poduzetništva  i  
obrta FBiH  izradio „Program razvoja malog i srednjeg poduzetništva u Federaciji Bosne i Hercegovine“ 
koji bi trebao da bude osnova za daljnji rad ministarstva u ovoj oblasti.

Finansiranje poslovanja SME

Najznačajniji izvor finansiranja malog i srednjeg poduzetništva su bankarski krediti a tek zatim dolaze po 
važnosti porodični kapitala, leasing  i  krediti  mikrokreditnih  organizacija.  

Prema rezultatima  istraživanja Pakta o stabilnosti jugoistočne Europe banke u sadašnjem ekonomskom 
okruženju  nisu  spremne  kreditirati malo  i  srednje  poduzetništvo. 

Dugotrajna  i  složena procedura dobivanja kredita, uz kratke rokovi otplate kredita i relativno nedovoljne 
iznose dodatno otežavaju poslovanje SME. Od kraja rata do septembra 2008.godine visina kamatne stope 
se smanjivala kada je zabilježena najniža prosječna kamatna stopa od 6,7%.

Poslovne zone, inkubatori i tehnološki parkovi

Za razvoj poslovanje SME u 2008. godini treba istaći rad regionalnih razvojni agencija,poslovnih inkuba-
tora i tehnoloških parkova.

S  ciljem  potpore  ovom projektu  Federalno ministarstvo  razvoja,  poduzetništva  i  obrta  je  u 2008.  
godini  kroz  program  poticaja  sufinanciralo  izgradnju  infrastrukture  u  Tehnološkom parku  Zenica sa 
50.000,00 KM, dok je godinu ranije izdvojeno 13.000,00 KM. 

U Mostaru je u 2008.godini osnovan Tehnološki park Mostar, a osnivači su Alfa Therm d.o.o., udruga 
Hercegovačko razvojno  informatičko  društvo  (HRID)  i  udruga  Hercegovački  patent.  

Organizacija  GTZ  će obezbjediti  stručnu pomoć  u  procesu  uspostave  inkubacije  pa  do 
samoodrživosti  cijelokupnog  projekta.  Tehnološki  park  je  pokrenuo  Centar  za  tehničku kulturu 
(CTK) kojoj  je cilj poticaj mladih na nove  tehnološke  iskorake. Početak rada Tehnološkog parka Mostar 
se očekuju u 2009.godini.  

Udruženje za poduzetništvo i posao LINK Mostar je počelo sa realizacijom projekta Poslovna zona-
Mostar. U realizaciji će učestvovati još Biznis servis centra Mostar, Odjel za gospodarstvo i komunalne 
poslove grada Mostara, Regionalna razvojna agencija REDAF, Ministarstva gospodarstva i Federalnog 
ministarstva razvoja (FMRPO) te EU Komisije za BiH.

U Jablanici je novembru 2008. takođe otvoren poslovni inkubator koji je realiziralo udruženje LINK iz 
Mostara. Inkubator je otvoren u okviru regionalnog poduzetničkog centra u Hercegovini čija je vrijed-
nost 340.000 eura s ciljem pomoći lakšeg osnivanja i besplatnog  poslovanja malih preduzeća i dok ne 
postanu samoodrživi.

U RS je u toku planiranje pokretanja industrijskih zona u četiri regije. Industrijske zone bi mogle biti 
formirane u Bileća-Trebinje, području Istočnog Sarajeva, Bijeljini i na koridoru Banja Luka-Laktaši- 
Gradiška/BosanskaGradiška-Prijedor uz saradnju sa Slovačkom firmom Manager Service.

Edukacija

U Sarajevskoj razvojnoj agenciji je u oktobru 2008. godine završen EU TAC Projekt treninga i konsult-
acije za mala i srednja preduzeća u BiH. Svrha ovoga projekta provođenog od januara 2006. godine do ok-
tobra 2008. godine je bila da se osnaži konkurentnost malih i srednjih preduzeća, početnika u poslovanju. 
Projekt u vrijednosti od 1,5 miliona eura je finansiran iz CARDS-a-podrške EU regionalnom ekonom-
skom razvoju BiH. 

(Fusnote)

1  Podaci o PDV-u su preuzeti iz Nacionalne prijave UIO, koja prikazuje neto PDV prihoda na 
obračunskoj osnovi.

2  U kategoriju ostalih poreza je u 2008. uključen iznos od 22,8 miliona KM naplaćenih zaostalih obaveza 
koje se odnose na period do 31.12.2005. godine. U 2007. godini nije bilo ovakvih prihoda, pa je stoga 
stopa rasta navedene kategorije visoka. Ukoliko isključimo zaostale obaveze „ostali porezi“ rastu po stopi 
od 19,7%.


